
Tazwart tamatut 

 Tasekla d yiwet n tgejdit seg tgejda n tɣerma, s umata nettat i d lemri n tmetti, ulac 

tamurt deg umaḍal ur as-nefki ara azal, s yes-s i nzemmer ad nessemgired gar tulmisin n 

yidles n yal tamurt, d yiwet seg yiḥricen s wacu snernayen igduden timusniwin d wazal-nsen. 

             Tasekla taqbaylit tedda-d deg ubrid n timawit acḥal n leqṛun, tennulfa-d seg wasmi 

yebda umdan yettxemmim. Yal amdan deg umaḍal yesɛa iɣeblan it-iceɣben, ɣef waya tasekla 

teddem iɣeblan d iḥulfan n yimdanen, deg wayen i d-snulfan yimezwura deg tsekla yella 

wayen yeqqimen yella win iiruḥen yettwattu maca deg timawit yella wayen yettɣiman yella 

wayen yeṭṭfen abrid ɣer jellu, yewweḍ-d s timawit seg yimi ɣer umeẓẓuɣ, akken i d-yenna 

Imarazen Moussa:(2007;6) «Tasekla-a, akken ma tella tettruḥu seg yimi ɣer tmeẓẓuɣt, d ayagi 

i tt-yeǧǧan tezger idurar d yisaffen, ussan d yiseggasen akken ad taweḍ seg lǧil ɣer wayeḍ»
1
. 

Ɣef waya nettaf dima amur deg-s yettwaḥrez tasut tettak-itt i tayeḍ. Ma dayen yerzan tutlayt, 

tasekla d yiwet n tgejdit iɣef tbedd gar-asent tiwsatin timensayin am tmedyezt, timucuha, 

inzan, timseɛraq, umyi. 

 Salhi Mohend Akli deg udlis-is iwumi isemma «kra n tsura i tɣuri n tsekla: ɣef tsekla 

d tɣuri», yefka azal i tallit-a ɣef waya yessbadut-id: «Tasekla d inaw i reṣṣan ɣef tfulka n 

wawal yezmer ad d-yili yinaw-a d tira i yura, yezmer ad yili d timenna i yettwanna»
2
. 

Almi d anekcum n Fransa ɣer Lezzayer, i tebda tasekla taqbaylit tettnerni ugar  tegra 

asurif ɣer zat, tekcem ɣer unnar n tira, d irumiyen i d imezwura inudan ɣef tsekla tamaziɣt deg 

leqren wis 19  wis 20, gar-asen: Lacoste-Dujardin Camille, Hanoteau...atg, wigi gemren-d akk 

ayen yesɛan assaɣ ɣef  tgemmi n yimaziɣen, ayen yerzan tamdyazt d tesrit, akken ad fehmen 

amek i tleḥḥu tmetti taqbaylit, anda sawḍen sutren i Ait Ali Belaid ad d-yaru s tutlayt-is n 

tmaziɣt, syin akin agmar n tsekla timawit ikemmel s tezmert n yinagmayen ixedmen ɣef 

tsekla taqbaylit, deg-sen ad nebder: Maameri, akked Si Amar ou Said Boulifa, deg useggas 

1904, issufeɣ-d adlis-ines «poésie kabyle», almi d aseggas n 1919 ulac win yernan yura-d kra.  

Tasekla n tmaziɣt timawit d yiwet gar tsekliwin timerkantiyin n ddunit, s wayen tekseb 

d tiwsatin n tsekla, ad d-nkemmel awal s wayen i d-tenna Lacoste-Dudjardin Camille: 

                                                           
1
 Imarazen Moussa, 2006-2007, Timɛayin n Leqbayel, HCA, Alger, p 06. 

2
Salhi Mohend Akli, 2015, Kra n tsura i tɣuri n tsekla : ɣef tsekla d tɣuri, tira, Alger, P 70. 

«Lezzayer tezmer ad d-tas deg umkan amezwaru gar tsekliwin timawiyin n ddunit akken 

llant»
3
.  

             Tasekla tesɛa aṭas n tewsatin, tasrit akked tmedyezt i yellan d tarkizt deg tmetti 

taqbaylit seg tewsatin n tesrit frurin-d aṭas n lesnaf i yettwasnen am tmacahut, tullist, ungal..., 

ihi taneggarut-agi (Ungal) fell-as i ybed umahil-neɣ. 

  Ungal  d tawsit yeṭṭfen amḍiq d ameqqran deg uḥric n tsekla yuran, aṭas n unerni d 

ubeddel i d-yellan deg-s seg tlalit-is armi d ass-a, yal tasut d acu i d-tettawi d amaynut i 

tewsit-agi ( Ungal). Ladɣa seg tama n yisental, imi inagalen ttarun-d ɣef wayen i d-tt-mlilen 

deg tudert-nsen d wayen iceɣben timetti-nsen. 

Tawsit-a n ungal, d tin yuɣen iẓuran-is deg yiseggasen n 1940, ɣef ufus n  Ait Ali 

Belaid anda yura ungal amezwaru s taqbaylit win iwumi isemma ʺ Lwali n wedrar ʺ id-yefɣen 

deg FDB (fichier documen berbére), maca asizreg yella-d deg useggas n 1964. «Syin ɣer-s 

almi d iseggasen n 1940 id-yura Ait Ali Belaid  kra n yittafttaren, id-yettwaszergen sɣur Jean-

Marie Dallet d Jules-Louis Degezelle, deg yittafttaren-a i yella ungal amezwaru id-yeffɣen 

“Lwali n wedrar”, sin akin yella-d anagar ugmar n tsekla timawit am (isefra, timucuha, 

inzan...). Daya kan i yettuneḥsaben d umsan deg tsekla yuran s teqbaylit, almi d 1981 id-

yeffeɣ ungal n ʺAliche Rachidʺ iwumi yefka azwel « Asfel»
4
. 

Akken i d-yebder umnadi Haddadou Mohend Akli «Belɛid yewwi-d amaynut, mačči d 

isental kan i d-yettawi, maca ula si tama n uɣanib ushil, yuddsen. Aɣanib-a yeslal-d yiwet n 

tira i yemgaraden ɣef uɣanib amensay, i yeddan d tira d taywalt tatrart»
5
.  

 Tazrawt-nneɣ d tin yerzan tasekla n tlawin, ad naf deg useggas n 2009 tenulfa-d 

tnagalt tamezwarut i d-yewwin ɣef yinaw n tmeṭṭut d Koudache Lynda d tameṭṭut taqbaylit 

tamezwarut i yuran ungal s tmaziɣt, d wa i d-injren abrid i temyura-nniḍen ad t-id-ḍefren, s 

wungal-is amezwaru i wumi terra azwel «Aɛecciw n Tmes», tebɣa ad tini d akken ungal 

yezmer ad yili d asunti, tesbyen-d d akken ula d tameṭṭut tesɛa azref ad terfed imru am nettat 

am urgaz, akken ad d-tini tiɣri-s, ad tesukkes lḥeq-is, d yizerfan-is s yiman-is, ahat tebɣa ad 

aɣ-tini d akken ala tameṭṭut  tezemr ad d-tawi awal n tidet ɣef yiman-is. 

                                                           
3
Lacoste-Dujardin Camille, Le conte kabyle, Etude ethnologique, Edition bouchène, paris, 1991, p 37. 

4
Ait Ouali Nasserdine, L’écriture romanesque kabyle d’expression Berbère (1946-2014), l‟odyssée, 2015, p 

11,12. 
5
Haddadou Mohend Akli., Introduction à la littérature berbère, Suivi d’une Introduction à la littérature kabyle, 

HCA, 14 «Belaid innove non seulement par les thématiques qu‟il aborde, mais aussi par un style, à la fois souple 

et harmonieux, annoncant la naissance d‟une écriture plus adaptée que le style traditionnel, à l‟écriture et à la 

communication moderne.» 2009, p 13. 

Ihi tazrawt-nneɣ teɛna yiwen n wungal unti i tura tnagalt Aoudia Zohra tefka-as azwel 

«Tadist yettwaneɛlen», i d-yefɣen deg useggas 2023, ad neɛreḍ ad as-neg tasleḍt tasuntit 

iwakken ad d-nesken ɣef wacu tetnadi tmeṭṭut deg ungal-a. 

Tasnarrayt ara neḍfer deg tezrawt-nneɣ, d azɣan asunti, i wakken  ad nessiweḍ ad d-

nesken tasuntit deg wungal-a «Tadist yettwaneɛlen»  n Aoudia Zohra. 

Amahil-nneɣ d win yebḍan ɣef kraḍ n yixfawen, ixf amezwaru d ayen yerzan 

tasnarrayt, deg-s ad d-nemmeslay ɣef tmental n ufran usentel, iswi-nneɣ akked tezrawin 

yemmugen ɣef usentel, asteqsi agejdan i ɣef tbedd tezrawt-nneɣ i d-yellan ɣef wamek tettnadi 

tmeṭṭut ɣef tilelli-ines deg ungal-a, sin akkin ad d-nefk kra turdiwin, assisen n umaru aked 

usagem, akked uwennet. 

Ixf wis sin d win teẓri i nebḍa s timmad-is ɣef sin yiferdisen: aferdis amezwaru 

Tasekla taqbaylit yuran akked tsekla n tlawin d ungal, deg-s ad d-nawi awal ɣef uɛeddi n 

tsekla taqbaylit seg timawit ɣer tira, tasekla n tlawin akked tira n tmeṭṭut deg tsekla taqbaylit 

yuran, sin akkin ad d-nawi awal ɣef wungal, tabadut-is akked tewsatin-is syin akkin ad d-

nemmeslay ɣef wungal unti. Aferdis wis sin d tasuntit, deg-s ad d-nemmeslay ɣef tbadut n 

tsuntit akked tsuntit deg tmurt n lezzayer d umezruy-is, di taggara ad d-nawi awal ɣef 

yinekmaren-is akked uzɣan asunti. 

Syin ad nɛeddi ɣer yixf aneggaru d win n tesleḍt, deg-s nexdem tasleḍt i wungal 

«Tadist yettwaneɛlen» deg-s ad d-nessufeɣ isental, d wamek iten-tewwi  tnagalt deg wungal-

is. Akken daɣen i d-nerna tijenṭad newwid deg-s ɣef  umawal, agzul n wungal, taduli n udlis. 

Ixf n tesnarrayt 

Tazwart 

Tasnarrayt, d nettat i d ixf agejdan n yal tazrawt, syes i nezmer ad nebdu amahil-nneɣ, ihi 

nezmer ad d-nini d nettat i tasarut ara yeldin tiwwura n tezrawt-nneɣ, di tazwara ad d-nessisen 

ammud sin akkin ad d-nemmeslay deg-s ɣef tmental i aɣ-yeǧǧan ad nefren asentel-a, d  yiswi 

n tezrawt, akked kra n tezrawin yemmugen ɣef usentel n “Tsuntit”, akked useqsi agejdan i ɣef 

ara tbed tezrawt-nneɣ, sin ɣer-s ad nefk  turdiwin i d-nessumer, ɣer taggara ad d-nawi awal 

ɣef tmarut sin akkin nefka-d awennet. 

1. Asissen n wamud 

Ammud n tezrawt-nteɣ yerza ungal i tura temyarut Aoudia Zohra s uzwel «Tadist 

yettwaneɛlen» i d yefɣen deg useggas 2023 sɣur tezrigin imtidad, tura deg-s 171 n yisebtar, 

yura-as mass Cemmax Said tazwert, akken daɣen yebḍa ɣef 5 n yixefawen yal yiwen s uzwel-

is. 

Ixef 1:  «Daxel n lmut, yeffeɣ-d rruḥ» (Sb 17-37) 

Ixef 2:  «Almus n wid ǧǧan yimawlan-nsen» (Sb 39-60) 

Ixef 3: «Tawacult n yifesganen» (Sb 63- 89) 

Ixef 4: «Taneɣmast» (Sb 91-132) 

Ixef 5: «Aɣmis abaḍni» (Sb 133-171) 

2. Timental n ufran usentel 

Nefren asentel-a Tasuntit  deg ungal «Tadist yettwaneɛlen» n Aoudia Zohra, imi d asentel 

i d yessaɣen aẓar ameqran deg tmetti acku deg tsekla taqbaylit aṭas n tlawin i d-yergan ɣer 

unnar ttarun-t ɣas ma aɣanib yemxalaf, d ancta id-yernan cbaḥa i tsekla, rnu ɣur-s ungal i 

nefren d amaynut yeffeɣ-d deg useggas 2023, werɛad d-llint fell-as tezrawin d nkenti i d 

timezwura ara d-isamin ɣer tezrawt, nebɣa ad nesken dakken tameṭṭut ilaq ad tbed ɣef yiman-

is ad tawi lḥeq-is s tḥerci-ines, imi nefren ad nesken aya s wudem n wezɣan asunti, akken 

daɣen neɛreḍ ad nesbiyyen uguren i temgar tmeṭṭut deg tmetti ama s ɣur imawlan-is neɣ s ɣur 

iberraniyen, akk d wacu tezmer ad texdem tmeṭṭut d wamek ad tesbed iman-is akken ad 

tesken isem-is d umkan-is deg tmetti, daɣen nerra lwelha-nneɣ ɣer udlis-a imi i d-tewwi ɣef 

waṭas n yisental mazal-iten d iṭabuten(dayen n diri) di tmetti am temsalt utɛeddi, d amussu 

yesɛan azal deg umaḍal mačči deg tmetti kan. Tutlayt i tesemres temyarut d tultlayt timsereḥt 

yeshel i yimeɣri akken ad tt-yefhem, ɣas ma tsemres kra n wawalen d imaynuten ɣef imeɣri 

meɛna tesefhem-iten-d s tutlayt tafransist. 

3. Iswi n tezrawt 

Deg tezrawt-a nefren asentel n tsuntit deg-s nebɣa ad nesbeyyen amek tettnadi tmeṭṭut ɣef 

yizerfan-is d tlelli-ines, akked wayen yellan d iṭabuten deg tmetti akken ad nẓer amek i ten-

tettawi tmetti-neɣ deg umaḍal, akken daɣen d asbeyyen n kra n temsal n wid yellan d  igujilen  

mačči deg-sen i tekka ayɣer a ten-tergem tmetti. 

4. Tizrawin yemmugen ɣef usentel n tsuntit 

Ma dayen yerzan tizrawin yemmugen ɣef usentel n tsuntit, ad naf ur ugiten ara, maca 

newwid  kan ayen i d-nufa deg unadi-nneɣ : 

 Tazrawt n Master i texdem Benmeziane Fariza s uzwel «Tasuntit deg wungal 

tamacahut taneggarut n Lynda Kudac», deg useggas 2016/2017, deg tesdawit n 

Bgayet. Deg tezrawt-a yellad wawal ɣef tsekla n tlawin, tasleḍt tasuntit i wungal 

tamacahut taneggarut n Lynda koudache iwakken ad d-seknent amek yella umennuɣ n 

tmeṭṭut deg tira n tlawin deg tsekla tamaziɣt. 

 Rouifed Lisa, Messaoud Celia s uzwel «Tasuntit deg tmedyazt n Meɛtub Lwennas» 

deg useggas 2020/2021, deg tesdawit n Bgayet. Deg tezrawt-a wwint-d ɣef tmeṭṭut 

taqbaylit d wamek tettidir deg tmetti, aya yettban-d deg tezrawt iwumi xedmen-t 

tasleḍt ɣef tsuntit i yisefra akked d tmedyezt n Matoub Lounes, sbeynen-t-d aẓayar i 

tesɛa tmeṭṭut deg tmetti taqbaylit. 

 Azouz Safia, Khales Kanza s uzwel «Tasnuntit deg ungal n Tiziri n Aoudia Zohra 

(tasleḍt tasnimant timsezɣent)» deg tesdawit n Tubiret, deg useggas 2020/2021. Deg 

tezrawt-a wwint-d awal ɣef tmeṭṭut taqbaylit d wuguren id-tettmagar deg tudert-is 

fernent tasleḍt iwumi qqaren Tasnimmant Timsezɣent. 

  Iggui Lyna d Hamacha Sonia s uzwel «Tasuntit deg ungal Ṭawes ibelɛiden i tura 

Oulbsir Fadila» deg useggas 2021/2022, deg tesdawit n Bgayet, deg tezrawt-a 

xedmen-t tasleḍt i wungal n «Ṭawes ibelɛiden», akken ad seknen-t azal duẓayar n 

tmeṭṭut deg tmetti taqbaylit deg lawan n tegrawla, d yizerfan-is i tessutur deg tudert-is. 

 Bourim Bahia d Taibi Lynda s uzwel «Asentel n tsuntit deg ungal  ʺSeg tallast ɣer 

tafatʺ n Sylia Moula» deg tesdawit n Bgayet, deg useggas 2022/2023, deg tezrawt-a 

wwin-t-d ɣef liḥala d tegnatin itettidir tmeṭṭut deg tmetti taqbaylit, d wamek tebɣa ad 

tidir, ungal-a d tiɣri n tmeṭṭut i yeɛyan seg lbaṭel d tmuḥqranit. 

 Benyahia Noura d Mellah Ouarda s uzwel «Tasuntit deg wungal ʺTazgertirgaʺ n Tilelli 

Bellal» deg useggas 2023/2024, deg tesdawit n Tubiret. Deg tezrawt-a wwin-t-d ɣef 

umennuɣ n tmeṭṭut i wakken ad tili lehna d talwit deg tudert-is, ad tesɛu izerfan-is am 

nettat am tlawin-nniḍen deg umaḍal, d wazal ilaq ad tesɛu tmeṭṭut deg tmetti ideg 

tettidir. 

5. Asteqsi agejdan 

Am tezrawin akk yellan deg yiseggasen yezrin icudden ɣer usentel n ʺtasuntitʺ 

Yessefk fell-aɣ ad nefk asteqsi agejdan ɣef ara ybed umahil-nteɣ ɣef waya aseqsi-nteɣ ad yili:  

- Amek tettnadi tmeṭṭut ɣef tlelli-ines deg wungal-a «Tadist yettwaneɛlen» ? 

6. Turdiwin 

Akken ad nessiweḍ ɣer tririt n tmukrist-a nefka-d kra n turdiwin izemren ad ilint ɣer 

taggara n tezrawt d tiririt i usteqsi agejdan. 

- Ahat imi  Aoudia Zohra tameṭṭut isental-is ad ilin ɣef tmeṭṭut . 

- Ahat akken bɣun-t ilint tegnatin i ɣef tɛedda tmeṭṭut, taneggarut-a ad tezger ɣer wayen 

yelḥan  neɣ ad tessiweḍ ɣer yiswi-s. 

7. Asissen n tmarut 

D tamicliwt n taddart n texliǧt At ɛattu, tlul deg yiferḥunen (Micli) deg yiseggasen n 

tmanyin, tesɛa agardas n master deg tesnilest (tasniremt n tesnulfawalt) i d-tewwi seg tesdawit 

n Mulud Mɛemmri. D taselmadt n tmaziɣt deg tesnawit Ɛebban Remḍan deg Tizi Wezzu. 

Tura-d sin yiḍrisen: «Jida Ḥemmu», «Abrid ɣer lɣerba» ffɣen-d deg tesɣunt aselmad, uṭṭun 

wis 7, 2020.  

Deg yennayer 2021, tessufeɣ-d ungal-is amenzu «Tiziri» deg tezrigin ACHAB. 

Deg yennayer 2023, tessufeɣ-d ungal-is wis sin «Tadist yettwaneɛlen» deg tezrigin 

IMTIDAD. 

Deg 2024, tessufeɣ-d ungal wis kraḍ «Yelli-s uqettal» deg tezrigin TALSA. 

1.1Taskla tuntit 

 

Tazwart 

Deg yixf-agi ad neɛreḍ ad d-nawi awal ɣef tsekla taqbaylit yuran, s yin akkin ad d-

nemmeslay ɣef tsekla n tlawin imi teṭṭef lsas n tezrawt-a, am wakken ara d-nemmeslay  ɣef 

tira n tmeṭṭut deg tsekla taqbaylit yuran, akken ad naweḍ di taggara ad d-nawi awal ɣef tbadut 

n ungal akked tewsit-is. 

1.1.1 Taskla taqbaylit  yuran  

Tasekla taqbaylit yuran d tin yellan seg zik maca ur tt-urin ara tella d timawit, tuɣal 

tenǧer abrid n tira, akken i d-yenna Salhi Mouhed Akli (2004;103)  deg umagrad-ines «aɛeddi 

n tsekla taqbaylit seg timawit ɣer tira yettili-d s snat n tarrayin yemgaraden s tukksa n yiḍrisen 

imawiyen d usnulfu n lesnaf iseklanen Imaynuten».6 abrid id-tewwi tsekla taqbaylit seg 

timawit ɣer tira yegla-d s tlalit n tewsatin timaynutin: ungal, tullist, amezgun yuran, 

tamedyezt yuran. Yal yiwet tesɛa azal-is d umḍiq-is deg tmetti, akken i d-yenna Bouamara 

Kamal «Tasekla yuran s teqbaylit tban-d i tikkelt tamezwarut deg yiseggasen 1950/1960 s 

wayen yura Ait Ali Belaid, yeldi tawwurt i usnulfu n tsekla taqbaylit tuget n yiḍrisen-is ad naf 

ungal, tullist, amzgun, tamedyezt»7
. 

Deg useggas 1940 d asawen it-nulfa tsekla-agi yuran s teqbaylit ɣef ufus n Ait Ali 

Belaid inejren abrid i ufares aseklan i yuran kra  n yiḍrisen id-yeffɣen de FDB s yisem «Les 

cahiers de Belaid ou la kabylie d‟antan». D netta id amezwaru  i yuran ungal amenzu s uzwel 

“Lwali n udrar” deg useggas 1940 deg tira-ines aṭas n wid iḍefren deffir-s, wid yefkan afud i 

usnulfu n tsekla yuran s taqbaylit gar-asen: Ait Amrane Mouhend Ou Yidir, yura s yisekkilen 

n tlatinit «Ekker a mmi-s umaziɣ» deg useggas 1945, Hamane abdellah 1950,  Alliche 

Rachide 1981 «Asfel»,  Saadi Said 1983 «Askuti»... 

Awal tasekla tamaynut d annar yessufeɣ-itt-id Chaker Salem iwakken ad yesbadu 

tasekla i yebdan tettemhaz deg useggas 1940 ladɣa s usnulfu-ayi id yegla  Ait Ali Belaid. 

yesbiyyen-d Ameziane Amer deg tezrawt-is n dduktura i yexdem s uzwel «Tradition et 

renouvellemet dans la littératture kabyle » d akken ungal amezwru d win i yettwarun s ufus n  

                                                           
6
Salḥi Mouhed Akli, 2004, « La nouvelle littérature kabyle et ses rapport à l’oralité traditionnelle» «le passage 

de la littérature kabyle de l‟oralité traditionnnelle à l‟ecriture se réalise de deux maniére différents : la 

délocalisation des texte oraux de l‟emergence de nouveaux genre litteraire», Sb 103. 
7
Bouamara Kamal : ʺLa littérature écrit  n‟a pas rélle existence avant les années 1950, 1960 si l„on admet que les 

cahier de belaid et le premier ouvre littéraire en tamazight les texte qui composant il s‟agit souvent de roman, la 

nouvelle, le théatre, poésieʺ, Sb 12. 

Ait Ali Belaid akken id-yenna. Ula d Abrous Dahbia  tewwi-d awal fell-as tennad «Ameskar 

amezwaru n yiḍrisen n tsekla d Ait Ali Belaid, yemmut deg leɛmer-is 39 n yiseggasen deg 

useggas 1950 s uzwel itaftaren n Belaid zman aqbur maca deg tidet adlis-a d ammud n yisefra, 

timucuha, tullisin».
8
 

Ula d Boulifa, d win yerran lwelha-ines ɣer tsekla timawit imi yuggad ad tenger, yejmeɛ 

tiwsatin n tsekla timawit iwumi isemma «méthode de langue kabyle» «cours de deuxieme 

année» ɣef waya ula d netta yettuneḥsab d amaru amezwaru i yuran s teqbaylit deg useggas 

1913, maca ur d-yesnulfa ara deg tsekla, iswi-nes d aḥraz n wayen yellan yakan, Boulifa d 

amzwaru i yuran s teqbaylit, maca Ait Ali Belaid d amezwaru i d yesnulfan deg tsekla 

taqbaylit. 

1.1.2 Tasekla n tlawin 

Tasekla n tlawin tesɛa azal meqqren ladɣa ɣer tlawin imi amezruy n tsekla timawit 

yesbeyyin-d aya, anda tilawin d tid id-yettawin ɣef waṭas n tewsatin yemxalafen, am usefru d 

tmacahut d tewstin-nniḍen, acku dayen i yettilin deg tudert-nsent n yal ass, ɣef waya i as-fkant 

azal, imi tameṭṭut s umata deg tmetti taqbaylit tella tettwaḥqer ur tesɛi ara azref ad temslay, ad 

tnaḍeḥ ɣef yisuturen-is, rnu ɣer-s timettiyin tiqburin seg zik yettili-d lxilaf gar urgaz d tmeṭṭut 

deg yal taɣult, aladɣa deg taɣult n tsekla, meɛna ma nger ṭiṭ-nneɣ ɣer deffir deg yiseggasen 

yezrin ulac ula d yiwet n tmeṭṭut id-yeǧǧan taɣawsa yuran ɣef isefra d ccnawi n zik, wwin-tent 

yid-sent ɣer uzekka.  

Tasekla urant d yinadiyen i xedment ṭṭfen amkan deg umezruy n tsekla, tenna-d Gémis 

Vanessa, Barbara Havercroft (2001:284) «awal ʺtasekla tuntitʺ yemmal-d akk ayen urant 

tlawin ». 
9
 

Tasekla n tlawin tin id-yenulfan deg useggas n 2009 ɣef ufus n yiwet n tanagalt 

“Koudache Lynda” tewwi-d ɣef yinaw n tmeṭṭut, tura ungal amezwaru s tmaziɣt  inǧer abrid i 

tlawin-nniḍen, tinagalin-a sbeyynent-d d akken ula d tameṭṭut tesɛa azref ad terfed imru am 

nettat am urgaz, akken ad d-tessaweḍ ad d-tawi lḥeqq-is s yiman-is , imi ḥaca nettat i yezmren 

ad tawi tidet ɣef wamek tedder tmeṭṭut deg tmetti-nneɣ. 

Am wakken i d-rnant deg wawal-nsent Gémis Vanessa akked Barbara Havercrofot (2001-

284) i d-yennan: «anadi ɣef tlawin timyura i izerwen asnerni deg wakud n uxeddim n tsekla n 

                                                           
8
Abrous Dahbia « le premiére auteur de textes littéraires écrits fut Belaid Ait Ali, celui ce,  mort prématurément 

à 39 ans en  1950,  fut l‟auteur d‟un seul ouvrage que le fichier de documentation berbere (Fdb) publia en 1962       

sous le titre: “Les cahiers de belaid ou la kabylie d'antan. cet ouvrage et en realité un recueil de poemes (isefra) , 

de contes (timucuha), et de nouvelles(amexluḍ)». 
9
Gémis Vanessa, Barbara  Havercroft (2001, 284 ) « l‟expression “littérature féminine ʺ désigne l‟ensemble des 

oeuvrs écrites par des femmes » in, Le déctionnaire du littéraire, version 2012. 

tlawin, d termest akk d tmusni n wayen urant iban-d ahat kan akka deg umezruy aseklan n 

tlawin».
10

 

1.1.3 Tira n tmeṭṭut deg tsekla taqbaylit  yuran 

Tameṭṭut taqbaylit tefka azal i kullec, teskcem iman-is deg tira, iwakken ad tsenfali ɣef 

yiḥulfan-is d wayen i tt-iqerḥen, ad tcetki iɣeblan-is d wafrayen-is  i yimru, ahat d netta kan 

ara iḥussen s yes, ad tt-id-fhem ugar, acku deg tmetti taqbaylit zik, tameṭṭut d lɛib ad tsken 

iman-is, ama s tira neɣ s wayen-nniḍen, maca ass-a tira n tmeṭṭut temḥaz, tuɣ amḍiq d 

ameqqran, imi teṭṭef abrid ara tesken awal-is deg-s, s yes ara ad-tessufeɣ tiktiwin-is d wayen 

itt-iqerḥen daxel-is, ɣer taggara-a tebda tettaru deg waṭas n tewsatin yemgaraden, ama tullist 

ama d ungal, ɣef waya ad naf  Merabti Fatiha i d yessufɣen ayen i wumi neqqar tullist 

taɣezzfant s yisem «Yir tagmat»
11

. 

Aissou Rabha s tullist-is «Afa» id yefɣen deg useggas 2008.
12

 syin tusa-d, Koudache 

Lynda, tura ammud n yisefra gar-asen «comme une fort de mots dits» deg useggas 2001, d 

wid nniḍen, sin akkin tura ungal amezwaru s teqbaylit «Aɛeciw  n tmes»
13

  deg useggas 2009, 

aya yesɛa azal meqqren, imi akken  i as-yenna Kateb Yacine «tameṭṭut yettarun, tettwaktal s 

wuraɣ».
14

 

Terna-d ungal-nniḍen «Tamacahut taneggarut» deg useggas 2016. Luiz Dihia s yisem-is 

aḥeqqani Ouzellag Louiza d tamarut yuran s snat n tutlayin taɛrabt d tmaziɣt amezwaru i tura 

s uzwel «tafekka iyi-zedɣeɣ» deg useggas 2012 sin akkin tura tullist «Berru» deg useggas 

2013, ma deg useggas 2016 tura ungal «Gar yigenni d tmurt», tewwi  fell-as arraz n Dib 

Mouhamed n wungal s tmaziɣt deg useggas 2016, meɛna yewweḍ-itt-id lajel-is akken d 

tilemẓit deg useggas 2017 ɣef leɛmer n 32 n yiseggasen.  

S yin ad naf tamarut Amour Dehbia i yettwasnen s isem n Samira n Qliɛa tura adis n  

isefra «tudert s tmedyazt» id-yeffɣen deg useggas 2009. Khalifi Kaysa tura kraḍ n yidlisen 

amezwaru d ammud n tmedyezt iwumi tsemma «Kemmi deg-i», deg useggas 2016 yeffeɣ-d 

wungal-is amezwaru iwumi tefka azwel «Iḥulfan» deg useggas 2017, adlis-is wis kraḍ d 

ammud n tullisin s uzwel «Tabrat» deg useggas 2018. 

                                                           
10

Idem (2001 : 284) :  la recherche sur les femmes écrivains , qui étudie l‟évolution dans  le temps des pratiques 

provisoirement , d‟une «histoire liittéraire des  femmes». 
11

 Merabti Fatiha: tullist taɣezfant «yir tagmat» id yeffɣen deg tmurt n Belgique deg bulletin l‟association 

culturelle n imaziɣen  deg uṭṭun 12 d 18 deg yunyu 1998 almi d  yennayer n 2000. 
12

Aissou Rabha: «Afa» deg useggas n 2008. 
13

Koudache Lynda : ungal «aɛeciw n tmes» seg tezrigin n tsekla, tizi ouzou deg useggas 2009. 
14

https: https://aokas-aitsmail.forumactif.info/t1958-litterature-un-ouvrage-de-lynda-koudache-aaecciw-n-tmes-

le-premier-roman-feminin-en-kabyle consulté le 18 /02/2025. 

https://aokas-aitsmail.forumactif.info/t1958-litterature-un-ouvrage-de-lynda-koudache-aaecciw-n-tmes-le-premier-roman-feminin-en-kabyle
https://aokas-aitsmail.forumactif.info/t1958-litterature-un-ouvrage-de-lynda-koudache-aaecciw-n-tmes-le-premier-roman-feminin-en-kabyle

Cherifi Nacera tura ungal s uzwel «tafsut mebla ijeǧǧigen» deg useggas 2011, Anaris 

Djedjiga tura ungal s uzwel «Tifawtin» deg useggas 2016. Oubachir Hadjira tura taceqquft n 

tmezgunt «Uzzu n tayri» deg useggas 2007, tura tamedyazt «tirga n tmes» 2010, Belḥadj 

Baya tura ungal «Tiɣri n tmeṭṭut» deg useggas 2013, Abouda Saida tura «Awres n tecawwit» 

deg useggas 2016 , Ben sidhom Rachida tura ungal «lḥif d usirem» deg useggas 2018, Naima 

Ben Azzouz tura ungal «Tudert n tmara» id-yeffɣen taggara u useggas 2019, ma d  wis sin 

«taɛekkazt n lejdud » i d yeffɣen deg useggas 2021. 

 Koudache Dalila tura ammud n tullisin «Tawenza» deg useggas 2015, tura ammud n 

tullisin-nniḍen iwumi tsemma «Tafat taderɣalt» deg useggas 2018 deg-s 17 n tullisin yal 

yiwet d acu i d asentel-is, Tura ammud n tullisin «Asirem yettwaqecmen» deg useggas 2019, 

tura daɣen ungal «Aɛwin» deg yiwen  useggas, tura ammud n tmucuha d temseɛraq akked 

yinzan «Tiqqit Tiqqit a neččar tabaqit» deg useggas 2019, tura «ssmaḥ ssmaḥ a baba» deg 

useggas 2020, «Tasraft n tnifift» deg useggas 2021,  ma deg useggas 2022 tura «Tissirt». 

Ben Abdelmalek Karima tura «Tifawtin yexsin»  deg useggas 2019, ad naf daɣen ungal 

«Agmud aleqqaq» i tura Sadallah Horia deg useggas 2019, akked ungal i tura Touati Zoulikha 

«Tidet deg targit», deg yiwen n useggas tura tamacahut «Inuda ɣef zzher-is, yufa-t» deg 

useggas 2012, sin akkin tura tamacahut tga-s azwel «yelli-s n yiɛiqer» sin akkin terna-d 

ammud n yisefra yewwin azwel «awal ibennu, yettthudu» deg 2015, Tamyarut-ayi d tin yuran 

s snat n tutlayin tamaziɣt akked taɛrabt. 

Ben Gana Chabha tura ungal «Amsebrid» di 2019, Hantour Linda tura ungal «isefra n 

tudert»,  

Ben Sidhoum Rachida s ungal «icenga n talsa» deg useggas 2020 mebla ma nettu ungal-

is «lḥif d usirem» deg usseggas 2018,  

Hocini Ben Abdelmalek Samira tura ungal «inig» deg useggas 2020,  Douala Wenza 

tura ungal «isefra n tudert» deg useggas 2020,  

Laɣa Zohra tura ungal «tameddit n was» deg useggas 2020, Sin akkin tella temyarut 

Aoudia Zohra Deg Yennayer 2021 tessuffeɣ-d ungal-is amenzu «Tiziri», tura 2 n yiḍrisen 

«jida ḥemmu» wayeḍ «Abrid ɣer lɣerba» ffɣen-d deg tesɣunt Aselmad, uṭṭun wis 7, akken 

daɣen i tura ungal nniḍen «Tadist yettwaneɛlen» deg useggas 2023, tura «yellis uqettal»  deg 

useggas 2024. 

Bouhar Aldjia tura ungal «Ddunit tettezzi» deg useggas 2021. 

Yahiaoui-Mina Aggaz tura ungal «Azrug ɣer tayri» di 2021 deg yiwen n usegggas tella Touati 

Massika tura «Zira», akked Oulebsir Fadila tura «Tawes ibelɛiden» d ungal-is amenzu.  

1.1.4 Tabadut n ungal 

           Ungal d tawsit gar tewsatin n tsekla yuran, yesɛan azal d ameqqran, d agraw n tigawin 

ttwalsent-d s udem n tesrit, ad t-naf d aḍris ɣezzifen i deg ṭṭuqten yiwudam d yineḍruyen 

yemseḍfaren akk d tigawin, yettawi-d ɣef waṭas n yisental yemgaraden, deg-s amaru yeskan-d 

udem n tmetti d tudert n umdan s usugen-ines. D yiwen n wallal s wacu yezmer umaru ad 

yessenfali ɣef wayen it-iḥuzen d wayen iceɣben timetti, yezmer ad yili deg-s uglam akked 

iwenniten  akken i nettaf adiwenni gar yiwudam d win yeṭṭuqten. 

Akken i d-yenna Salḥi Mouhend Akli «Ungal d tawsit n tsekla, Ungal ur yeɛdil ara netta 

d tullist,  d aḍris ɣezzifen, mačči am tullist, sin ɣer-s ṭṭuqten deg-s yiwudam, yerna tasiwelt-

ines tecbek nnig n tin tullist », ilmend n tbadut-agi id-yefka ad negzu belli yella umgired gar 

tullist d ungal ama seg tama n yiwudam ama seg talɣa»
15

. 

Ula d Bouamara Kamal yerna di rray n Salhi maca netta yessemgared ungal ɣef tmacahut 

yenna-d «Ungal d ssenf n uḍris deg tsekla yuran, Ungal d aḍris ɣezzifen mliḥ, mačči am 

tmacahut»
16

 seg waya ad nefhem tawsit-a temgarad ɣef tewsit n tmacahut. 

Sadi Nabila tefka-d yiwet n tbadut i ungal deg tezrawt i tegga ɣef usentel-a deg 

usegzawal n tewsatin n yiḍrisen n tmaziɣt taqbaylit, tenna-d «Ungal d aferriɣ ibedden ɣef 

uḍris n tesrit, yemgarad ɣef umezgun yebnan s timmad-is ɣef udiwenni gar yiwudam, maca di 

tuget, Ungal yettukenna ɣer tullist akken ad binen-t akken iwata tmeẓla n yal yiwen deg-

sen»
17

. 

Ma deg usegzawal n Larousse yedda-d wawal ɣef ungal dakken «Ungal d yiwen n udlis id 

yettilin n tesrit meqqer, yettales-d tidyaniin yeḍran, nettaf daɣen iḥulfan d wayen akk icuden 

ɣer tilawt».
18

 

Ma deg umawal n Fransa « d amezruy yeččuren d aṭas n yineḍruyen lhant mačči d kera, 

akken i nezmer ad d-nini d tudert n umdan deg ddunit».
19

 

                                                           
15

Salhi Mohend Akli, 2017,Asegzawal ameẓẓyan n tsekla , l‟odysée sb 70. 
16

Bouamara Kamal, ISSIN, Asegzawal n teqbaylit, ed.revue et augmetée; l‟odysée. Tizi-ouzzou, p 388. 
17

Sadi Nabila «Ungal», 2022,  P150 
18

Le petit Larousse illustré, Paris Cedex06, 2023 sb 898 «oeuvre narrative, en prose ou en vers, écrit en langue 

romane ». 
19

«C‟est une histoire fictive de divers aventure extraordinaire ou vrai semblable de la vie des homes» 

         Seg usegzawal n Robert nekkes-d daɣen tabadut-a n wungal yenna-d «Ungal d yiwet n 

tḥekayt n tsugent, tettas-d d tasrit, d aɣezzfan, yettakk tudert i yiwudam am wakken d wid-nni 

yellan deg tilawt i aɣ-d-yettawin ɣef  tilin-nsen d wayen akk xedmen».
20

 

Deg usegzawal ameẓẓyan n tesleḍt taseklant tella-d tbadut i wungal zeg-s s ɣur 

Bouchikhi Ahmed yenna-d «ungal d awal ur nesḥil ara i usbadu acku llan waṭas n yidlisen id-

wwin fell-as, akken ad nessishel ad d-nini ungal d asugen yettwarun di tesrit ɣer tilis, tasiwelt  

tettuɣal s umata ɣer teḥkayt d udiwenni ilmend n usismel ayenkudan, ad naf ungal yesɛa 

lesnaf yemxalafen gar-asen ungal n yiḥulfan, ungal amazray, ungal imsulṭa, ungal aberkan»
21

. 

Louis Rey-Pierre, Yettwali ungal «d talɣa tamagnut am wakken d imersi n tesrit, d 

aɣezfan id-yeffɣen deg usugen, d allus n yiwet n tmacahut deg-s iwudam».
22

 

Ilmend n tbadutin-a, ungal yufrared deg tallit tamirant, amaru deg-s yettawi-d ɣef usugen neɣ 

ɣef kra n yineḍruyen yellan deg tilawt, neɣ ayen bɣan ad t-ssiwḍen d yiswi-nsen. 

1.1.5 Tawsit n ungal 

Ungal d anaw aseklan, anaw-a d win yebḍan tiwsatin yal tawsit ɣef wacu id-tewwi, gar-

asen ad d-nebder: 

1.1.5.1  Ungal ameddurman 

Ungal ameddurman d tawsit gar tewsatin n ungal d ssenf id-yettawin ɣef tudert n 

yemdanen i yellan di tilawt wid id-yeǧǧan later-nsen deg tmetti ama deg umezruy, neɣ deg 

yidles, neɣ deg tesrit. D taqsit n tudert id-yettales umaru s umeqqim udmawan wis kraḍ 

ʺNettaʺ, tettili-d ɣef ayen yezrin, s umseḍfer n tedyanin deg wakud, d tawsit i yettuɣalen ɣer 

tallit n teglest, tettnernay seg tallit ɣer tayeḍ d iqeddicen ixdmen amedya ungalen id-yewwin 

ɣef tudert n wiyaḍ, «inig aneggaru» s ɣur tazaghart Brahim des useggas 2013, «Lwali n 

udrar» s ɣur  Ait Ali Belaid.  

Le Robert: https// Dictionnaire, lerobert .com consulté le 24/02/2025. 

«Une oeuvre d „imaginations en prose, assezlongue, qui présente et fait vivre dans un milieu des personnagés 

donnés conne réels, nous fait leur psychologie leurs déstins et leurs aventures». 
21

 Bouchikhi Ahmed, 2009, petit dictionnaire de l’analyse littéraire, ED, Afriqueorient, p145/146. 

«Roman: le roman n‟est pas facile a définir vu la multiplicité d‟oeuvre qu‟il recouvre. Pour simplifier on dira que 

le roman est une fonction écrite en prose d‟une certaine étendue. La narration repose généralment sur le récit et 

le dialogue selon une ordre chronologique déterminé. On distingue différents types de roman: le roman 

sentimental, leroman d‟aventure, le roman historique, le roman policier, le roman noir...ect ». 
22

Pierre Louis Rey, 2001,ʺle roman et le nouvelleʺ, paris Hatier «On définit ordinairement le roman comme une 

oeeuvre en prose, d‟une certaine longueur due à l‟imagination, et racontant une histoire dans laquelle prennent 

place des personnages ». 

1.1.5.2  Ungal amezruyan 

Ungal amezruyan d talɣa taseklant tamaynut deg tewsit n wungal, d yiwen n wanaw n 

unalas id-igemren tidyanin d yiwudam-is seg umezruy, ineḍruyen-is tezzin  yakan ɣef 

umezruy yeḍran deg tilawt, imi yeqqen ɣer yizri, yettales-d ayen yeḍran, yetteɛraḍ deg-s 

umaru ad yeḥyu ineḍruyen n tallit-nni s usemres n yiwudam, am wakken iḍefer deg-s 

ismawen yesɛan azamul ɣef umezruy, yenna-d Raimond Michel (op.cit:37) «anaw-a n ungal 

yettwwardel-d seg umezruy, nettaf deg-s kra n tɣawsa yeqqnen ɣer umezruy, aneggaru-ya 

yettuɣal ɣer tallit n yizri».
23

 

Yettuɣal umezruy n tlalit n wungal amezruyan ɣer tazwara n tasut tis 19, yufrar-d mi id-

iban umussu arumansi, d wayen it yeɛnan deg lurup d marikan, Walter Scott d amezwaru id-

yesnulfan talɣa-a n tsekla tamaynut, s tira n wungal-is amezruyan amezwaru deg l‟alngliterre 

s uzwel «iganhoé» deg useggas 1819
24

, ihi ungal amezruyan d amlas n yineḍruyen n umezruy 

i yekkaten ad ibeddel abrid n uskan-ines i yimeɣri, rnu ɣer-s aswir-is ɛlay deg uselḥu n 

yineḍruyen-nni akken llan, imi win ara t-yeɣren ad yesɛu tikti tekmel ɣef wayen yellan deg 

tallit-nni, Joille gardes tamine d Marie claud hubert fkan-as tabadut-a: «ungal amezruyan d 

ssenf n wungal id-yettwareḍlen seg umezruy, neɣ d kera n ineḍruyen yesɛan tamlilt 

tameqrant, ungal amezruyan ineḍruyen-is d tilawt maca yezmer ad yernu iferdisen n ufriɣ, ɣas 

akken s daxel-is ɣef tilmi tamazrayt lqayen».
25

 

1.1.5.2  Ungal unti 

Ungal unti d ungal i yurant tlawin, d tin yettarun ɣef yisental yemxalafen deg yal taɣult 

am: zzwaǧ, lferḥ, leɣben, tterbya n dderya-nsent, ad naf d-akken ula d tameṭṭut taqbaylit d tin 

id-yefkan azal i tsekla taqbaylit, mačči ala irgazen kan aya d ayen isefraḥen  imi ula d nettat 

tessaweḍ idles-nneɣ i yal agdud, tenǧer abrid n usenfali d usnulfu n tira, ɣef wayen tettidir d 

wayen itesɛedday deg tudert-is, tawsit-a d tin id-inulfan d tamaynut deg tsekla taqbaylit, 

tefka-as tmeṭṭut azal s tira, d tin id-ibanen i tikkelt tamezwarut ɣef ufus n tnaggalt Koudache 

Lynda akken ad d-tessenfali ugar n yiḥulfan d yineḍruyen i tedder tmeṭṭut taqbaylit deg ungal-

ines «aɛecciw n tmes» id-yeffɣen deg useggas 2009. 

Riamond Michel (op.cit:37) «un tel roman, en effit empunte à l‟histoire on trouve dans les marges de l‟histoire 

des épisodes mouvement, il découvre dans certaines periodes du passe». 
24

Marie-Frédérique Desbiens, 2006, le romans historique :(R ) évolution d‟un genre quebec,franccais (140) 

26/29, connection 01 mars 2025- URI, -http://id-erudit-org/ dermdit / 504 66 ac  c‟est apres la parution d‟lvanhoé 

( 1819).   
25

Joile Gardes tamine, Marie claude hubert, 2004, Dictionnaire de critique littéraire armandcolin, paris sb 184, 

«le roman historique: type de roman dont lintrigue est empruntée à l‟histoire, ouu dans lequel les évenements 

historique jouent un role important le roman historique ne reelate pas nécessairement des évenement réel il peut 

relever la finction, mais sur fond d‟une trame historique réelle». 

Taggrayt 

Deg wayen akk akka i  d-nebder, nessaweḍ ad negzu dakken ula tameṭṭut d tin i d-as-

yernan azal i tsekla imi aṭas n wayen id-tekkes deg tatut s wallal n tira, tewwet ula d nettat 

amek ara tessiweḍ idles-nneɣ i yal agdud, yerna tekkes-d amkan-is deg yal tasekka, tjerred, 

tesnulfa-d terna tessaweḍ teṭṭef ula d nettat amkan am urgaz. 

1.2 Tasuntit 

Tazwart 

Deg yixef amenzu newwi-d awal ɣef unnar n unadi-nteɣ i yellan taskla taqbaylit, aladɣa 

d tin i tura tmeṭṭut,  nefren-d ungal d tawsit i ɣef nressa anadi-a. 

Ma deg yixef-a ad d-nawi ameslay ɣef wayen i tessutur tmeṭṭut, di tazwara ad d-nefk tabadut i 

tsunit, s yin ad d-nemmeslay ɣef tsuntit deg tmurt n lezayyer, akken ad d-nawi awal ɣef 

umezruy-is akk d inekmaren-is (talibiralit, tamarksit, taradikalit) ɣer taggara ad d-nawi awal 

ɣef uzɣan asunti. 

1.2.1  Tabadut n tsuntit 

Tasuntit d amussu anmetti, asertan, afelsafi, i yebɣan ad isnerni tamsawit gar tlawin d 

yergazen, d  win yettnaɣen ɣef usiwseɛ d usnerni n yizerfan d wazal n tmeṭṭut deg  tmetti. 

Awal tasuntit yal yiwen amek itt-yesbadu acku yal yiwen amek itt-yettwali, Deg 

usegzawal arumi Larousse yettwasbadu-d «d tamiḍrant n tedmi (axemem), d amussu asertan, 

anmetti, adelsan ilmend n umsawi gar tlawin d yergazen».
26

 

Ma deg usegzawal Le Robert: «tasuntit d askud  yessawalen ɣer usimɣer n yizerfan d wadeg n 

tmeṭṭut deg tmetti».
27

 

Imekti n tsuntit yufrar-d ɣer taggara n tasut tis 18 deg tmura n marikan d lurup, tuɣal 

tennerna s wudmawen nniḍen deg yal amkan deg umaḍal, maca ur yettil ara unamek-is 

alemmi d taggara n tasut tis 19, imekti-a iglem-d ayen i ɣef tettnadi tmeṭṭut ama d azref ama d 

leqder neɣ d amsawi gar-as akk d urgaz. 

Akken i tenna Anne-marie D‟Aoust (2001-04): «isem-a tasuntit twulem i yal tazrawt id-

yekkaten deg yergazen».
28

 

                                                           
26

Dictionnaire larousse: «courant de pensée et mouvement politique sociale et culturelle, en faveur de l‟egalité 

entre les femme et les hommes». 
27

Dictionnaire le Robert: «le fèminisme doctrine qui préconise l‟egalité entre l‟homme et la femme, et 

l‟extension des droits deole  de la femme dans la société». 
28

Anne-Marie D‟aoust (2001-04) «les approches féministes des relation internationales» ,  «L‟application 

féministe convient pour toute étude ou éntreprise de théorisaation qui se veut critique du musculinisme». 

Seg tesleḍt-a n Anne-marie ad negzu dakken tasuntit tettnadi ɣef wamek ara tekkes ddel 

d temḥeqranit ɣef tmeṭṭut, ɣef waya iswi n tsuntit, d tukksa n tenmegla yellan gar urgaz d 

tmeṭṭut deg  taɣulin yemgaraden, akken daɣen daḥareb ɣef tlelli-ines. 

1.2.2  Tasuntit deg tmurt n lezzayer 

Amezruy n tmeṭṭut tazayrit yella yettwaqqen ɣer wassaɣ n tmurt akked temhersa 

tafransist, ihi tasuntit deg tmurt lezzayer tban-d deg traḍ i yeḍran deg-s, acku tameṭṭut 

tazzayrit tḥureb tennuɣ mgal acengu arumi akken ad tessufeɣ seg tmurt-is, llant tid yefɣen ɣer 

idurar refden-t leslaḥ llant tid yeqqimen deg yixxamen tɛawanent s wayen zemrent ama d 

assawjed n wučči i yimjuhad ama d asiweḍ n yisalen, akken id-tenna Smail Salhi  Zakia 

(2011:153): «tilawin tizayriyin wwinted izerfan-nsent s utekki-nsent di tegrawla», maca seld 

timunent cciɛa wwin-t irgazen-nsent neɣ d ibabaten-nsent.  

 Seg was-mi i d-tewwi lezzayer tilelli-is deg useggas 1962 tilawin ufant-d ugur 

ameqqran deg tudert-nsent deg wayen yerzan izerfan-nsent, rnu ɣer waya leḥkem amsbaṭli i d-

yeqqaren belli tameṭṭut ad tuɣal ɣer umḍiq-is takuzint, yerna uɣalen ḥejben-tent am wakken i 

llant yakan, aya dayen ur asent-yeɛjib ara nezzeh. 

 Deg yunyu 1984 yeffeɣ-d ugraw n yisuḍaf ara iselḥun timetti am usaḍuf n twacult imi 

asaḍuf-a yugi-yas i tmeṭṭut aṭas n tɣawsiwin, yerna yewwi-d ɣef usebɛed n umsawi gar urgaz 

d tmeṭṭut, ḥettmen fell-asent ad ḍefren-t ayen i d-yewwi ddin neɣ lislam. 

Ma deg tallit n tɛacert taberkant i d-ibanen deg iseggasen n 90 alemmi d 2000, tɛac 

lezzayer traḍ aɣarim tameqqrant ɣlin-t deg-s aṭas n lerwaḥ, akter n 20000 i yemmuten imi id-

ilul ukabar n FIS (front islamique de salut) yewwi-d yid-s isuḍaf inmettiyen imaynuten gar-

asen wid yeɛnan  tameṭṭut am wakken i nɣan tilawin gar-asent tigad i yugin ad ḥebsent taɣuri 

d uxeddim, akked tid yugin ad rran-t lḥijab ɣef yiqerray-nsent, d tid yugin ad hebsent akafeḥ 

ad d-nebder Zenoun Amel d tanelmadt deg tseddawit n lezzayer, nɣant deg useggas 1997,  

Djehnine Nabila d taneɣlaft n tdukli, d yiwet seg tlawin yettnaɣen yesḥbibiren ɣef yizerfan-

nsent, tella ɣef uqerruy n tdukkla «tiɣri n tmeṭṭut», i yettwanɣen deg Tizi Wezzu deg useggas 

1995, mačči dayen tigi i yellan llan-t ugar n tlawin nniḍen i ruḥen dasfel ɣef ufus-nsen, ɣef 

yisem n ddin d lislam ur ǧǧin ur xedmen deg-sent, ama ttukerḍa ama d atɛeddi ɣef lḥerma-

nsent. 

Ugur amenzu ur d-yeǧǧin ara tasuntit ad tennerni deg lezzayer deg tallit n timmunent 

dayen yettuɣalen ɣer udabu, deg useddu d leḥkem-is, sebba tis snat yettuɣal ɣer leɛwayed n 

tmetti i yellan mgal tameṭṭut i d-yeqqaren axeddim yettwaxdem i yrgazen kan, ɣef wagi ur 

sawḍen-t ara ad d-snulfunt amussu i zemren ad yemsawi gar-ass d urgaz, ay-agi yezmer imi ur 

ɣrint ara, ur sinent ad naɣent ɣef yizerfan-nsent. 

 Seg yiseggasen n 2000 ɣer tizi n wass-a, imi tekfa tefsut taberkant, tilawin ufant iman-

nsent ttwaɛezlent ur asent-fkin ara azayer, deg useggas 2005 beddlen kra n yisuḍaf n twacult, 

aṭas n tmeskanin ixedment tlawin mgal isuḍaf-a, deg useggas 2019 mazal izerfan n tmeṭṭut  

ttekkin deg tnegmyin n umussu-a: amsawi gar tlawin d yergazen deg yal taɣult.
29

 

1.2.3  Amezruy n tsuntit 

Tsuntit yella-d fell-as aṭas n wawal d waṭas n tmuɣliwin i yemxalafen, tanmegla-yagi 

tettuɣal ɣer umahil i d-yusan seg waṭas n tmura, d amussu id-ibanen deg leqren wis 19 deg 

lurup. yettuɣal wawal n tsuntit (féminisme) ɣer ufelsafi arumi Charles Fourier it-isxedmen 

tikkelt tamezwarut deg  yiseggasen n 1830. 

Ma d awal tuntit (féministe) iban-d deg umawal Oxford English dictionary deg useggas 

1852, seg lweqt-a tasuntit tettwazuzer deg yal tama deg umaḍal aladɣa Canada d E’tats Unis. 

Deg leqren wis 19 akk d leqren wis 20 tasuntit deg tallit-a tettḥarab akken ad tawi 

izerfan-is acku tilawin deg tallit-ayi ur asent-yetunefk ara wazal ama sɣur ifelsafiyen neɣ sɣur 

inagrawen n tsertit, alemmi d useggas n 1928 i yettunefk uzref n utekki deg tefranin i tlawin 

yesɛan 21 n yiseggasen deg leɛmer-nsent ula deg Etats-Unis wwint-d azref n utekki deg 

useggas n 1919, sin akkin tuɣal tban-d tsuntit ula deg Japon, L‟Australie, iran, L‟Allemagne  

Ma deg yiseggasen n 60 aremi d iseggasen n 80 tebda tallit tis snat, iswi-ines d abeddel 

n tektiwin tidelsanin i d-yellan daɛewwiq i tlelli n tmeṭṭut acku twalin-tt d lecɣal n wexxam 

kan, deg useggas 1974 tella-d teddukla iwakken ad yili leɛdel gar urgaz d tmeṭṭut, deg tallit-a 

tessaweḍ tsuntit ad teskcem tameṭṭut ɣer waṭas n taɣulin  n uxeddim . 

Sin akkin deg yiseggasen n 90 tebda tallit tis kraḍ, tallit-a d tin yekksen tucḍiwin i d-

teǧǧa tallit tis snat anda deg tallit-nni tella tsuntit gar tlawin timerkantiyin, ma deg tallit tis 

kraḍ asemgired-a gar tlawin yekkes, tasuntit tuɣal teṭṭef akk tulawin n umaḍal, yerna tuɣal 

tmeṭṭut tesɛa amḍiq deg tmetti yuɣal-as-d ccan-is tekkes tugna-nni  dakken d taɣawsa yekseb 

wergaz neɣ d tin yellan teḍɛef, aya yella-d s useqdec n yisura d tegnatin n uselmed i warrac 

imecṭaḥ. 

Tella-d tallit tis ukkuz, tallit-a tebda seg useggas n 2012 s usemres n wallalen n taywalt 

d uzuzer n tektiwin n tsuntit, meɛna tella-d daɣen s uḥras ɣef uḥareb d uḥader n tlawin seg 

Koihel Farouk, Mouvements féministes en Algerie aprés l’independance, Article (en ligne) 

disponible sur: https://www.asjp.cerist.dz/en/article63986.الحركات النسوية في الجزائر بعد الاستقلال | ASJP 

Cunsulté lle 18/03/2025 : 15.30h 

utɛeddi d tmuḥqranit, acku ayagi yeḍra i yiwet n tlemẓit deg tmurt n lhend i yeḍran fell-as 

utɛeddi, ɣas akken deg yiseggasen-ayi ineggura wwint-d aṭas n yizerfan meɛna  ulac amsawi 

gar-asent yella lxilaf seg tmurt ɣer tayeḍ, seg temnaḍt ɣer tayeḍ, llan-t aṭas n tlawin mazal-

itent ttidirent deg lḥif d tmuḥqranit d utɛeddi ɣef lherma-nsent, ayagi yesbeyyin-d dakken 

tasuntit mazal tuḥwaǧ aṭas n leǧehd, iwakken ad ilin izerfan n tlawin kemlen . 

1.2.4   Inekmaren n tsuntit 

Tasuntit d anagraw n yinekmaren, yal yiwen s ubrid-is, yal yiwen d acu i yessutur, maca 

iswi-nsen s umata d asbyyen n wazal n tmeṭṭut d uglam n liḥala-ines, tuget n yinekmaren-a d 

tameṭṭut iqeddcen fell-asent, ad neɛreḍ ad dnedber kra seg-sen. 

1.2.4.1  Tasuntit talibiralit 

Teqqen tsuntit talibiralit ɣer tegrawla tafransist, deg-s i d-tugem tiktiwin-is, d talibiralit-

is, d tdamsa-ines akk d tlelli n yiman, d temsawit, tqeddec ɣef umsawi deg wuzzuf (argaz/ 

tameṭṭut) ama deg unnar n uxeddim ama deg lexlas neɣ deg wakud, leɛdel deg ulmud d 

unekcum ɣer uɣerbaz akked taɣult n tsertit, tugdut yemden i tmeṭṭut tettak-as afud akken ad 

tettekki deg  tlufa n tmeṭṭut am wergaz. 

Tettuneḥsab tsuntit talabiralit gar talɣiwin timezwura n teẓriyin tisuntiyin, tenerna deg 

yiseggasen n 1950/1960 tugem-d tiɣbula-ines seg tira n kra n yimyura deg tsuta tis 17 d 18 d 

19, lesas n unekmar-a yebna ɣef uɛiwed n lebni n twacult s uzref, ad rren deg-s argaz d 

tmeṭṭut deg  yiwet n tseddart. 

Anekmar-a yugi tikti id-yeqqaren dakken tameṭṭut temgarad ɣef wergaz ama deg 

uxeddim, deg wazal, axemmem deg tlelli, tenna-d Anne-Marie-D‟Aoust (2001:05): «tislaḍ n 

tsunta tilibiraliyin xedment tagruma n leqdicat yelhan, id-yettmeslay ɣef tmeṭṭut d akken 

teqqwa, tesɛa azal tesɛa tilelli, amsawi deg yizerfan ɣer temsezɣent akked usenqeḍ».30 

Amenuɣ-is agejdan, am wakken id-terna «ad ssiwḍen ad mɛamalen yid-sent akken 

temɛamalen d yergazen».31 

Tasuntit talibiralit tessefhem-d iwacu ulac aṭas n tlawin deg tsertit s snat n sbbat: 

Tamezwarut : d lxedma, bḍan lxedma n yergazen akked tin n tlawin yal yiwen yesɛa 

axeddim-is it-yerzan, annect-a yekka-d seg tmetti akked tterbiyya. 

Tis snat : d isuḍaf id-ixedmen tilisa i tlelli d yizerfan n tlawin deg yiswiren yemgaraden. 

Anne -Marie-D‟Aoust (2001: 05) op.cit: «les analyses féministes, libbérales  formet un ensemble de travaux 

assez cohérents, avec des thématique  rapprochées qui evoquent la femme forte, bourgéoisée et nationnelle et qui 

renvoent au libre choix à l‟egalité de droit à la retionalité et au controle». 
31

Ibid, P06, «a révondication orincipale est d‟être traitées comme les hommes». 



Ixf n teẓri  

 

29 
 

Maca leqdic-is ur yeḥbis ara kan da, yewweḍ armi i d-yessutur ad ilin izerfan n tmeṭṭt am wid 

urgaz, ula deg unnar n tsertit amedya ad tesɛu amkan deg udabu. 

Gar waṭas n yeḥricen sawḍent ad ḥelint amkan deg tefranin wa ad d-fken-t rray-nsent 

deg tmsal icudden ɣer tsertit d udabu ḥelant-d imukan-nsent deg iɣerbazen akk d umsawi deg 

yimukan n lxedma. 

Uflalen-d kra n yiwudam d yemyura deg tsuntit talibiralit : 

- Mary Astell  

- Mary Wollton ecraft 

- John stewart amill  

- Harriet taylor mill. 32 

1.2.4.2  Tasuntit tamarksit 

D tarrayt tuntit, amahil-is itnaḍaḥ ɣef wazal n tmeṭṭut, tefka-yas azal i tmeṭṭut. Tlul-d 

tarrayt-a deg useggas 1970/1980 deg umalu, tettmeslay-d tsuntit-a ɣef limarat i d-teǧǧa tmetti 

imi d nettat i yefkan azal i wergaz ugar tameṭṭut, i yesɛan rray d uḍebber ama deg uxxam neɣ 

deg tmetti, anect-a dayen yellan seg  zik, ama deg yidles, neɣ deg leɛewayed. 

Tenna-d Anne-Marie D‟Aoust: «Ɣas ulama azgen n umaḍal d tilawin, maca tilawin 

tfen-t kan 10% deg tcehriyin n umaḍal, ur tesɛi ara ala 1% deg wayla (cci) [.....], axeddim-

nsent azal n 2 n yiḥricen seg 3 n uxeddim umaḍal ur yettwaxelsen ara, ulama d tilawin id-

ixedmen 50% deg ufares n tfellaḥt amaḍllan».
33

 

Ma d izerfan isutur unekmar-a ad naf: azref uxeddim anmetti, azref n tterbiya n warrac, 

amsawi deg uxeddim d ulmad. Anekmar-a yebɣa ad yesegzi ugar aɣamar n yergazen ɣef 

tlawin deg waṭas  n temsal am uxeddim-nsent (ad xedment ayen bɣan nutni), ad naf ḥekmen-

tent ula deg tfekka-nsent akked tmusni-nsent (ma yella  ad ɣrent neɣ xati) s umata iḥricen akk 

icudden ɣer tmetti d tudert ilaq ad yili ubeddel ama deg tama n yidles d leɛwayed, d 

uxemmem n umdan acku d wigi i d-sebba n temḥeqranit n tlawin deg umaḍal. 

Tasuntit-a tettwali belli anagraw adamsan amsihran daɛdaw amezwaru n tmeṭṭut imi 

yefka azal ameqqran i urgaz, ma d tameṭṭut yettwwali-tt amḍiq-is deg uxxam, seg tid id-

yufraren deg umussu-ayi ad d-naf: Kollontai Alexanda seg tmurt n Rusya, Angéla Davis seg 

tmurt n marikan, August Bible, Clarazitikine. 

                                                           
32 ،فيمينيزم  Narjes Rodker. Traduit par Hibba dafir, p 96 .98. 
33

Anne-marie D‟Aoust (2001: 10): «Ainsi, bien qu‟elles formet la moitié de la pupulation mondiale, les femme 

reçoivent seulment 10% des revenus mondiaux et ne pressédent que 1 % de la propriété globale [....] leur travail 

correspond egalment au deux tiers du travail mondial non rémunére, alors que les femmes sont responsable de la 

culture de 50% de la production agricole mondiale». 

1.2.4.3  Tasuntit taradikalit 

Ɣas akken tiktiwin d yisuḍaf n umussu alibirali d mussu amarksi ttekkin deg usnerni n 

tsuntit deg umalu, maca iban-d unekmar amaynut, d win id-ixelqen beṭṭu i tsuntit tamaynut. 

Anekmar aradikali yettuɣal usnlfu-is ɣer yiseggasen n 70, anamek n wawal ʺaradikaliʺ 

uqbel kulci daɛiwed n ubrid i uxemmem ɣef wassaɣ gar yergzen d tlawin, akked uskan n tlelli 

deg uɣawas n uxemmem d uɣawas n tigawt, yettwali unekmar-a belli argaz d netta i daɛdaw 

amezwaru i tmeṭṭut, iswi-ines dasnerni n yidelsan n tmeṭṭut akked wazal i tesɛa deg tmetti, 

tukksa n leḥkem n wergaz, ɣef waya id-xedmen inumak untiyen ama d ixxamen usujji, 

ixamen n usizreg, amezgun, timkerḍin, iɣmisen d tesɣunin n tlawin. 

Gar tid id-yufraren deg ummusu-a: Kate millet Andréa Dusquesne seg tmurt n marikan, 

Germaine Greer seg tmurt n tustralit. 

1.2.5  Azɣan asunti 

Azɣan aseklan asunti d tesleḍt taseklant id-yefrurin seg teẓri tasuntit neɣ seg tsertit 

tasuntit, tizri-a teskanay-d amek i d tettmeslay tsekla ɣef tmeṭṭut, ladɣa amek tettidir seddaw 

leɛnaya n yergazen, yesseqdac imenzayen n tidyulujit tasuntit i wakken ad yezɣen tameslayt n 

tsekla, dakken yessaweḍ ad yesleḍ wa ad yeglem iberdan i yes yettwali tasekla d usiseg n 

umalay ɣef wunti deg yiḍrisen isklanen. 

Tizri-a tban-d deg yiseggasen 1972, s tira n udlis «Défense des droit de la femme», sɣur 

temyarut tafelsafit taneglizit akked tneɣmast n yizerfan  n tmeṭṭut ʺMary wollstonecraftʺ 
34

 

deg-s temmeslay-d ɣef  uselmed n tlawin deg tseddawiyin, akked twuri-ines deg tmettii imi 

deg lawan-nni ur fkin ara azal i usnerni d uselmed n tmeṭṭut, tettcetki ɣef  yilugan inmettiyen  

i yettḥettimen tilawin ur ɣɣarent ara, tteggar tiɣri i tlelli n tedmi d tsertit-ines, syin tebɛen-tt-id 

aṭas n temyura nniḍen am Sajourner Truth i yettwasnen s yinaw ʺAin‟t la Womenʺ deg  1851, 

id yettmeslayen ɣef lebaṭel ay ttemgarent tlawin ladɣa tilawin tiberkanin, deg tallit tis 19 

Azɣan-a asunti dayen id-yettwawerten deg yizerfan issuturen-tt deg tsuntit, i deg id-ufraren 

mliḥ Simone de Beauvoir «d tasleḍt taleqayant ɣef tegnit n tmeṭṭut deg tmetti  n lɣerb (La 

sociéteé occidentale)».
35

 

 Ihi azɣan asunti iswi-ines, d tasleḍt, d usnerni n yiḍrisen iqburen akken ur truḥun ara, 

daɣen ad  yili uzabu mgal timuɣliwin timalayin, tasleḍt-a tettili-d s wudem asunti n yinaw 

aseklan, ur teseqdac ara turdiwin tiqburin yettwasnen yakan, tesseqdac aṭas n wallalen n 

                                                           
34

Mary Wollstonecraft, 1972 «Défense des droit de la femme». 
35

Simone de Beauvoir ,1949, le deuxiéme sexe, «c‟est une analyse profonde de lla condition f‟éminine dans la 

societé occidental». 

tusniwin nniḍen am tesnimant (psychologie) neɣ tasnemettit (sociologie)
36

, tarrayin i teseqdac 

tin ara i selḥun leqdic-nteɣ tbed ɣef ufran n iwudam untiyen, imi tarrayt-a texdem asemgired 

gar mi ara yili umeskar dargaz neɣ tameṭṭut acku tettemgarad tira-nsen, am akken daɣen i 

yella deg  yiswan-is: aslaḍ n tmeskarin d tira tasuntit n tmuɣli tasuntit . 

 

 

Taggrayt 

Seg wayen akk i d-nebder deg wayen yezrin, iban-aɣ-d dakken tasuntit, d tin yettnadin 

ɣef izerfan n tmeṭṭut, tessawal ɣer umsawi gar tmeṭṭut d urgaz deg yiḥricen yemgaraden, tesɛa 

tamlilt d tameqqrant deg tririt n yizerfan d wazalen i yettwakksen i tmeṭṭut d uɛelli seg ccan-

is, iswan-is igejdanen i ɣef tettnaɣ dasnerni d usiwseɛ n yizerfan-is akked tlelli-is timuɣliwin-

a zgant deg tira taseklant taqbaylit ɣas ulamma ur ttuqtent ara fell-asent tezrawin, ɣef waya id-

nefren yiwen seg wungalen untiyen seg tsekla taqbalit «Tadist yettwaneɛlen» n Aoudia Zohra, 

akken ad negg fell-as tasleḍt i deg ara d-nessebyyen aṭas n temsal i yeqqnen ɣer wadeg d 

wazal n tmeṭṭut deg tmetti s tmuɣli tasuntit. 

 

                                                           
36

https://fr.isecosmetic.com/wiki/Feminist-literary-criticism consulté le 30/03/2025à 16:22h 

https://fr.isecosmetic.com/wiki/Feminist-literary-criticism

Tazwart 

Deg yixf-a ad nesleḍ ungal «Tadist yettwaneɛlen» i tura Aoudia Zohra, s tarrayt n yinaw 

asunti, anda ara d-nekkes akk awalen d tenfaliyin d tigawin i d-yemmalen tameṭṭut akked 

umennuɣ-is deg tudert d wamek i d-tewwi fell-as tnagalt deg wungal-is.  

1. Yir temẓi 

Temẓi d tallit iɣef i d-yettɛedday yal yiwen seg yimdanen, tasurift-a d lsas i ɣef ara 

yebnu uzekka n umdan, s wassaɣ-ines akked twacult-is, agrud yesnernay tizemmar-is 

tinmettiyin, akked tmusniwin-is tid yetqiman deg wallaɣ-is i lebda. Aoudia Zohra temmeslay-

d deg wungal-is  «Tadist yettwaneɛlen», ɣef yir temẓi i tettidir  yiwet n tegrudt tasurit, iwumi 

qqaren Ṛazan, tesɛa kan 15 n yiseggasen, tlul-d deg yirebbi n twacult ur nesɛi tasa, gar 

yimawlan ur necbi wiyeḍ, wid yelluẓen tamusni ttamnen s wayen ur nelli zedmen am 

wuccanen deg leɣwabi. 

Baba-s, d lhaǧ Lhadi, yal lǧemɛa d leftawi, At-taddart ttqadaren-t irkeli, mi slan i ṣṣut-

is, ɣer luḍu d leqebla, srid ad bdun tikli, Ṛazan asmi tella meẓẓiyet tin iwumi tettwakes tlelli-

ynes, aṭas i temmenṭar, texnunnes, tedda ḥafi, tensa berra i usemmiḍ igezzmen iɣess, tddel 

taduli n lxuf, ur tɛac ara temzi-ines am yigerdan-nniḍen, ayen i d yemmalen aya deg wungal-

a:  

Md 1: «Meɛna Ṛazan d taleqqaqt, txuss-itt tebɣest. Sxerben-as tudert -is, sheblen-tt. Thedder 

kan d yiman-is, xezqen-as tafekka-s s ccwami n tyitwin yeɣzan lebyur deg teksumt-is. 

Tifettusin-is d tqejjirin-is, teḍbeɛ fell-asent  tizzegzewt, iban kan urzen-tt am umeḥbus iwumi 

tugi ad tebru snesla, rẓan-tt s tuggdi armi teggar ula d aman n tasa deg yiman-is. Twala ayen 

iɣef  ur tebni. Tuɣal d tafekka ur nesɛi ṛṛuḥ». Sb 17 

Seg zik tullas tmagarent-d aṭas n wuguren deg tudert-nsent, yerna kra n yibabaten 

ḥermen, kksen izerfan i yessi-tsen am tɣuri akked wurar ɣas ulamma meẓẓiyet, ḥettmen fell-

asent ilugan iweɛren, taqcict ɣur-sen war tilelli. Ayagi d ayen ara d-nsebyyen s yimedyaten-

agi:  

Md 2: «Asmi tella meẓẓiyet ttettaččar allen-is s tumert-nni i as-ittwakksen mi ara tettwali 

igerdan tturaren, zehhun, ttaḍsan. Tettecmumuḥ kan yid-sen, xas ur telli gar-asen. Taqcict 

taleqqaqt, teɣra kra n yiseggasen deg uɣerbaz amenzu, syin ḥebsen-tt-id deg tɣuri, imi ur 

tettaf tamussni nnig n tektabt i d-yersen ɣef  Nnbi. Yeḥwaǧ-itt Lḥaǧ Lhadi  yuggad ad d-teɣli s 

wawal ad yefsex wayen yeffren, lɣaci ad t-awin deg yimi». Sb 18 

2. Tuccḍa i d-yellan gar ubabat d yelli-s 

Atɛeddi ɣef tmeṭṭut akken yebɣu yili leɛmer-is dayen ur tqebbel talsa, d ayen ur iqebbel 

Rebbi aladɣa ma d taqcict tameẓẓyant, aṭas n tlufa-agi iḍerrun deg tmetti-nneɣ neɣ deg 

tmettiyin-nniḍen yerna deg yisem n tmetti tineslemt, maca d tineslemt kan anda i asen-yehwa, 

tebda-d tedyant-a n utɛeddi deg tmetti n Surya. 

Tanagalt tules-d deg wungal-a ɣef yiwet n teqcict tasurit Ṛazan iɣef yebda utɛeddi ɣef 

lḥerma-s seg wass mi tesɛa xemsa n yiseggasen deg tudert-is sɣur baba-s Lḥaǧ i yesɛan sin n 

wudmawen, deg berra d azamul n tirrugza d tesreḍt maca daxel n uxxam d awaɣzen, aya iban-

d deg wungal :  

Md 1: «Seg wasmi tesɛa xemsa n yiseggasen deg tudert-is, yal mi ara tt-iḥelli weḥd-s, ad as-

id-issuffeɣ acellul-is syin ad d-yeddem tafettust n yelli-s akken ad as-t-id-tsami. Ṛazan, mazal 

urɛad tessin ad tekkes tirtaw deg yiẓri-s, tewehem kan deg wayen tettwali». Sb 19 

Md 2: «Ruḥ truḥeḍ, rnan-d kra n yiseggasen ɣer tudert-is izad fell-as utɛeddi mi d-yeɣli ṭṭlam 

d tsusmi itran ḍwan deg yigenni, at uxxam dayen gnen akk, ad iruḥ ad yaɛnu yelli-s. Meskint! 

Seg lxelɛa ad d-tefriwes ad d-taf aqerru n baba-s isweḥl-itt gar yiḍarren-is, ad teɛreḍ ad as-

terwel ɣas kkawen ifadden-is. Mi truḥ ad teldi imi-s ad as-yekmen taqemmuct-is ad yernu ad 

as-yini: ulac win yesɛan azref fell-am nnig-inu nekkini. Ad as-yekkes akk icettiḍen-is, ad 

ijebbed deg-s am uɣersiw yeqqimen i laẓ di cctawi ad as-iseggri tiytiwin: bu-ucamar ur 

nettsetḥi». Sb 19  

Tesbeyyen-d tnagalt amek tettidir teqcict yir tudert imi ur tesɛi ara azref ad tefren abrid 

n tudert-is, armi tewweḍ xerben lexyuḍ-is tettmeslay d yiman-is yerna tettlummu deg bab n 

yigenwan d lqaɛa imi i tt-id-yefka d taqcict ɣer wid itt-yerran d taɣawsa tettwakkes-as tlelli-

ines lmut tuɣal d asirem-is. Taqcict akken tebɣu tessefhem-d neɣ tenna-d ayen i as-iḍerrun,   

maca ulac anwa ad as-d-yeslen imi ur t-ttaǧǧan ara ad teffeɣ seg uxxam, aladɣa yemma-s i 

iɛelmen s wayen i as-iḍerrun yerna teqbel ɣef yelli-s.  

Md 3: «ikcem-itt waḍu n tisselbi xerben lexyuḍ-is, tettmeslay d yiman-is. Tekreh ccbaḥa-s 

ṣṣut-is, tafekka-s, tekreh ad tessikked udem-is ɣer lemri tettɣunfu iman-is, rẓaget lmakla deg 

yimi-s tettlummu deg bab n yigenwan d lqaɛa imi i tt-id-yefka d taqcict ɣer wid i tt-yerran d 

taklit n lebɣi-nsen. Ur teggan ur tesganay deg wallaɣ-is ttezzint tugniwin n tteɛdiya tiweḥciyin 

i iɛeddan fell-as, tidi n baba-s i d-iɣellin ɣef teksumt-is taleqqaqt, mi ara ijebbed deg 

tedmarin-is, tammast-is, acebbub-is, ddwaxel-is. Tettmekti-d ladɣa mi ara tettḥawat deg-s 

akken ad as-yebru...» Sb 19 /20. 

Iban-d uzɣan asunti s teqseḥ deg wayen i d-tura tnagalt ɣef teqcict Ṛazan, tesḥassef fell-

as ɣef wayen tesɛedday gar yimawlan yelluẓen tamusni i yettamnen s wayen ur nelli, d aḥulfu 

ucmit ara yeqqimen deg wallaɣ-is  i lebda. 

3. Yir tayemmat 

Tayemmat d amdan akk ḥninen  i yesɛan azal deg twacult ugar deg tmetti taqbaylit, imi 

tettrebbi, tettɛebbi, tettenɛettab ɣef warraw-is tettaǧǧa aṭas seg yizerfan-is, iwakken ad tesker 

arraw-is ad ten-tessimɣur, ma ferḥen ad tefreḥ, ma ttrun ad tettru yid-sen, ma helken ad tehlek 

yid-sen, d tin yettaǧǧan seg lḥeq-is, dima tettawi tama n wadda, d nettat id aɣerbaz amezwaru 

i deg ilmed ugrud, ma nenna-d tasa ad d-nini tayemmat, qqaren s teqbaylit, win ur njerreb 

tasa ad yens anda ara nensa, maca tanagalt deg ungal-a temmeslay-d s wudem-nniḍen, ɣef 

yemma-s n Ṛazan i yemxalafen ɣef tyemmatin i nessen, ul-is yeččur d ccer ulac deg-s rreḥma 

aladɣa ɣer tama n yelli-s, axater mi tella mezziyet yemma-s tsmeḥ deg-s tɛawed zzwaǧ teǧǧat 

i leɛmum-is i as-yesserwan lemrar, syin fkan-t ad tezzweǧ war lebɣi akken ad thennin seg-s, 

daya i tt-yeǧǧan mmuten deg-s yiḥulfan, ayen i as-iḍeran seg temzi-s terra-t d ṭṭar ɣef yelli-s, 

ur tettḥussu ara s wayen i tesɛedday tmeɣbunt n Ṛazan.  

Ayen id-yemmalen aya deg wungal-a: 

Md 1: «Yiwen n wass, teǧǧa-t armi yeffeɣ, truḥ ɣer yemma-s akken ad as-tcetki awal, tisusaf, 

ddlent udem-is. S ujelkiḍ tezza taksumt-is, armi dayen yefruri, tebren-as ticefirin-is tenna-as : 

Ad yekkes Ṛebbi iziɣer-im ma yella tuwḍeḍ ɣer baba-m. D netta i kem-ixelqen yuwi-d ad as 

tedduḍ deg lebɣi ma tebɣiḍ ad tidireḍ mawel...!  Taqcict, teṭṭerḍeq d imeṭṭi». Sb 20 

Md 2: «Tayemmat, ur tettḥussu ara s yimeslayen d yimeṭṭawen n yell-is, ur as-teqqareḍ ara d 

taɛebbuḍt-is iseg d-teffeɣ neɣ d amdan i tella, mmuten deg-s yiḥulfan acku asmi meẓẓiyet, 

yemma-s tsemmeḥ deg-s, tɛawed zzwaǧ teǧǧa-tt i leɛmum-is i as-yesserwan tid yuran, syin 

fkan-tt tedda d tislit akken ad thennin seg-s». Sb 21  

Taqcict ur tufi acu ara texdem i menhu ara tcetki ɣef wayen i as-iḍerrun ala yemma-s i 

tenwa tezmer ad taf  ɣas cwiṭ kan  leḥnana, meɛna ur as-tefki ara udem yerna teččur-as udem-

is d tisusaf, tewhem Ṛazan amek tayemmat tezmer ad tefk afus ɣef yell-is tetterḍeq d imetti, 

tiririt-is d tagi: 

Md 3:  Ayemma;  

 Mmel-iyi amek iga wul-im 

 Tefkiḍ afus deg yelli-m 

 Texnunes sdat wallen-im  

 Thudded temzi-w,  

 Tebbehba temɣer-iw 

 Tmeḍleḍ tilelli-w, 

 Txezqed ula d ṣṣut-iw,  

 Ur ssineɣ leḥnana-m 

 Ur ssineɣ leḥmala-m 

 Ur iyi-teṭṭifeḍ gar yifassen-im, 

 Ur iyi-tḥennceḍ s idmaren-im 

 D lmuḥal  

 Ur telliḍ d tayemmat,  

 Kerheɣ-kem, kerheɣ isem-im. Sb 21 

Tanagalt tebɣa ad-tesbeyyen dakken tayemmat n Ṛazan tesɛa tamlilt d tameqqrant deg 

truzi akk d uxrab n tudert-is, ulac ass tḥan fell-as neɣ tesseḥbiber-it, txemmem ɣef terwiḥt-is 

uqbel tin yelli-s, tuggad ad yernu tilawin nniḍen fell-as, ɣef waya tsebbel-it dasfel. 

Md 4: «Tuɣal tɛebbed argaz-is lḥaǧ Lhadi ladɣa imi yella d amdan kkaten medden d lemtel 

deg taddart; yessen abrid n Rebbi, tumen belli yesɛa azref ɣef yelli-s uqbel wayeḍ nniḍen, am 

wakken tuggad anda i d-irennu tilawin-nniḍen fell-as acku ɛlaḥsab n wayen i as-ifettu: argaz 

yesɛa azref ad yaɣ rebɛa n tlawin neɣ ugar ma yebɣa, ɣef wanect-a tsebbel yelli-s d asfel. 

Teqqar-as ma yebɣa lbenna-niḍen neɣ ad ibeddel deg tfekka n tmeṭṭut ɣer tayeḍ akken ur 

yettxiqqi ara, yif ad iruḥ ɣer yelli-tneɣ wala ad d-yernu tiyaḍ fell-i». Sb 22 

4. Tadist war lebɣi 

Ulac acu yessefraḥen tameṭṭut am tadist, deg-s tetteffeɣ-d tudert-nniḍen, d nettat i tt-

yettaǧǧan ad yili uxxam-is yeɛmer, fell-as ay tebna ddunit, akken i d-qqaren zik ma tella 

tmeṭṭut s tadist tegra iẓuran deg uxxam n urgaz-is, acku deg-s i tetteffeɣ tudert-nniḍen s ugrud 

ara d-ilalen, yes-s tettkemmil tettibnin, teǧǧuǧǧug tudert, s lefreḥ ur necbi wiyaḍ, d cbaḥa n 

tayri i izeddin gar urgaz d tmeṭṭut, ad as-mudden leḥnana d tterbeyya iselḥen, meɛna tadist 

tezmer ad tili s leḥlal neɣ s leḥram, s leḥlal iweṣṣa fell-as Nnbi d Rebbi, deg-s mseqbalen 

imawlan gar-asen: ccix, lechud, sseɛlamen medden akk, ad naf daɣen tella tin yettilin s 

leḥram, tezmer ad tili s lebɣi neɣ war lebɣi. Deg wungal-a tanaggalt tewwi-d ɣef yiwet n 

tadist i d-yellan war lebɣi tebna s leḥram teḍra-d gar ubabat d yelli-s, ayagi dayen ara d-

nesbeyyen s yimedyaten-a:  

Md 1: «Akka i tkemmel tudert-is, armi d asmi i telḥeq rbeɛṭac n yiseggasen d uzgen, taluft 

teffeɣ-asen afus, terfed s tadis». Sb 22 

Md 2: «Llufan, yewweḍ ttesɛa, yessewjad iman-is akken ad d-yeffeɣ, yal mi ara iḥerrek deg 

tɛebbuḍt-is, tessussuf ɣer lqaɛa yesmektay-itt-id s ulexxim-nni n baba-s yeddren bessif deg 

tfekka-s, tettmenni lukan tezmir ad t-id-tḍeqqer, ad t-teɛfes s uḍar-is, syin ad teslil tudert-is 

seg wayen akk i tt-iqehhren. Meɛna Ṛazan d tameṭṭut, ḥnin wul-is, imiren kan tettɛawad 

awzan i tikta iwumi d-yebra wallaɣ-is teqqar-as: I netta d acu i d-yessas, ur sɛiɣ azref ad t-

lummeɣ neɣ ad lummeɣ iman-iw, d inebgi n tmara». Sb 32 

Ṛazan ɣas mecṭuḥ meɛna allaɣ-is meqqer seg wayen i d-tesɛedda, teẓra dakken mačči d 

ṛṛuḥ aleqqaq ara ixelṣen tuccḍiwin n wid meqqren, yerna yiwen ur nesɛi azref ad iziyyed neɣ 

ad issenqes deg tudert n yiwen-nniḍen ala win i aɣ-d-ixelqen, ɣef waya tufa belli: uqbel ad 

yesɛu ṛṛuḥ ma yella tesseɣli-t-id lawan-nni ma ifat wakud, tacriḥt deg-s ṛṛuh dayen d amdan 

ma tenɣa-t d tamegreḍt. 

5. Lmenker i sɛeddayen yimawlan ɣef teqcict  

Deg tmetti-nneɣ, asentel-a dwin i yugten s waṭas aladɣa tamḥeqranit n yimawlan i yelli-

tsen, imi ttwalint d tafekka mebla ṛṛuḥ, ur as-fkin ara azal, izerfan-is ttwakksen, ḥermen fell-

as urar d tɣuri, tanagalt-a tewwi-d ɣef lbaṭṭel ḍrrun i Ṛazan s ɣur baba-s d yemma-s d nutni i d 

imezwura i yefkan fell-as afus, ɣas akken baba-s yecceḍ, meɛna tuccḍa tameqqrant i tt-

ixedmen d yemma-s i issegnen taluft almi tessaweḍ i lɛaṛ, tasusmi-a ur teǧǧi tawacult 

tenneḥraz ur tessemneɛ tudert n teqcict, lbaṭṭel ɣef gma-s, sruḥen-as ddunit-is meḥsub ur 

sseqnaɛen ara s utɛeddi fell-as bɣan as-kemmlen s tmenɣiwt am wakken d nettat i d-izeddmen 

timenɣiwt i leɛmer-is, maca aya ur yeḥbis ara da wwḍen armi i as-ttcuddun ifassen-is d 

iḍarren-is s cced ɣer uqejjar n umeḍreḥ, ayen i d-yemmalen aya deg ungal-a:  

Md 1: «Mi yebda yettban-d uɛebbuḍ-is, ttcuddun-as ifassen-is d yiḍarren-is s ccedd ɣer 

uqejjar n umeṭreḥ-is. Tikwal ttezmen-as ula d imi-s akken ur tettsuɣu ara. Ur d-tetteffeɣ ara 

ma yella win i d-yussan ɣer uxxam, uggaden ad yaweḍ wawal medden ad d-ggrin deg 

wuguren imeqqranen. Fessin-as lawan n lmakla neɣ ma yella teḥwaǧ iman-is, tesɛa azref snat 

n tikkal kan deg wass, syin ad as-rren cckel». Sb 22 

Tanagalt tebɣa ad tessiweḍ dakken zik s umata tilawin d aɛbad i iɛebbdent irgazen-

nsent, deg wadeg anida ara tili imma-s n Ṛazan ɣer yidis-is tezmer ad tawi tilelli i yelli-s, 

maca nettat teqbel ad teknu i ddel, tefka afus ɣef uxxam-is. 

6. Tarewla n teqcict seg uxxam 

Seg zik timetti tettwali tarewla n teqcict d lɛib ameqqran d lɛar, ara yesseɣlin seg lqima 

n urgaz n uxxam d lḥerma n twacult, imusnawen n tesnimant ufan-d seg leqdicat-nsen dakken 

tamsalt-ayi n trewla n tlawin seg uxxam yettuɣal ɣer waṭas n tmental, tamezwarut d lḥers i 

deg yetturebba asmi meẓẓi-it imi ulac taywalt, akked tmeḥeqranit yettilin deg twacult-is, 

anect-a i d-yeglan s waṭas aladɣa  tarewla n teqcicin seg yixxamen, tanagalt tin id-yewwin ɣef 

tagnit-a anda i tmmeslay ɣef tlemẓit Ṛazan yrewlen seg uxxam imi yiwen n yiḍ tefrawes-d seg 

tnafa tesla i wadiwenni yeḍran gar baba-s d yemma-s, i yettemcawaren amek ara tt-nɣen. 

Ayen  i d-yemmalen aya: 

Md 1: «Yiwen yiḍ, tefrawes-d seg tnafa. Tesla-asen ttemcawaren amek ara tt-nɣen, yenṭeq 

baba-s: 

Azekka, kkes-as acekkel, iḥnin fell-as, mmeslay-as awal ziḍen, efk-as ad tcuccef, rnu-as 

takessiwt yelhan, meceḍ-as acebbub-is, welleh-itt ad teẓẓal, tmuddeḍ-as učči ad tečč. 

Yeffeɣ-ik leɛqel! Lukan ad aɣ-tarwel ?  

Ur ḥemmeq ara. Eǧǧ-iyi ad d-kfuɣ awal!  Nekk, ad ruḥeɣ ad d-aɣeɣ abidun liṣunṣ akken 

mi tt-yeɣder yiḍes ad tt-neskuffer, syin uqbel tadanin n lefjer, ad awiɣ tafekka-s ad tt-serɣeɣ 

deg Lwad Ṣṣamid, ɣef wannect-a i bɣiɣ ad as-nefk ṛṛaḥa, d ass-is aneggaru, ulac sani ara 

terwel. 

Ah! Ay argaz, lukan ad k-id-iwali welbeɛḍ, mačči nbuṣa, tamurt, a-t-an tenhewwal. Ẓriɣ d acu 

i xeddmeɣ,  fakk astemtem». Sb 23 

Taqcict, teṭṭef-it lxelɛa imeṭṭi yeɣli-d seg wallen-is, idammen fɣen seg udem-is, tidi 

tasemmaḍt teṭṭef-it, aman n tassa, ɛeddan-d gar  yiḍarren-is, tetteḥdiqir deg wussu tekkat amek 

ara d-tefsi cckal i tt-yurzen, ulamek dqiqa kan neṭṭqent-d lmalykat yellan deg tɛebbuḍt-is 

nnant-as: «berka-kem lxuf sɛu tabɣest ɣef yiman-im! Ṛebbi, mačči d lɣafel, d nekenti i kem-id-

isefrawsen akken ad teswejdeḍ iman-im. Bedd qlelli, bruy-asen akk i leqyud ccmayet i kem-

yurzen, d tagnit ad tesrifgeḍ daxel n lqefs n yimeɛfunen, ddaw leɛnaya-nteɣ ara teffɣeḍ ɣer 

luḍu ad tawḍeḍ». Sb 23/24 

imi tesla Ṛazan i umeslay-agi yefka-yas Rebbi tabɣest akken ad tqabel imawlan-is war 

tugdi, iwakken ad tsellek iman-is seg yifassen-nsen. 

Tasebḥit-nni teldi-d yemma-s tawwurt tenna-yas: «Sbah lxir a yelli, ass-a ad am-qqneɣ 

lḥenni, ad teccfeḍ ad tcuccfeḍ, ad am-mecḍeɣ tacekkuḥt-im, taksiwt yelhan ad tt-telseḍ, 

lmakla i am-yehwan ad tt-teččeḍ, ad am fsiɣ leqyud i kem-yurzen nuggad fell-am, meẓẓiyeḍ, 

tura dayen d tayemmat ara tuɣaleḍ, kra n wayyuren kan i am-yeqqimen, llufan deg urebbi-m 

ad t-teṭṭfeḍ». Sb 24 

Ṛazan, tettmuqul kan deg yemma-s trennu, awal ur tt-id yuli. Tamyarut tules-d tarewla n 

teqcict seg uxxam s kra n yimedyaten:  

MD 2: «Tekna akken ad tegzem ccedd yurzen iḍarren-is, nettat, teddem-d ɣef ṭṭabla tamectuḥt 

yellan ɣer yidi-s ayefus llamba yesɛan talqaɛt n wuzzal, tuwet yemma-s s aqerru snat n tikkal. 

Tin teɣli ɣef wudem, idammen ɛeddan-d  am uḥemmal.  

Tserreḥ i lamba-nni, tɣawel tekkes-d tasarut n tewwurt i tɛelleq yemma-s ɣef tɣewwaḍt n 

tqendurt-is, truḥ s tuffɣa n leɛqel tsareḍ ifassen-is yeččuren d idim, telsa iṣebbaḍen-is, 

teddem-d aqrab teččur-it d lmakla d kera n yiceṭṭiḍen teldi taxzant terfed-d lekwaɣeḍ-is d kera 

n yedrimen tufa din, tesḥarrem iman-is, srid tɣawel teldi tawwurt n uxxam teffeɣ-d s tazzla, 

adewwer ɣer deffir ulac». Sb 24/25  

MD 3: «Akken qrib ad teffel i taddart, teḍher-as takamyunt n yiwen yesɛan taḥanut; 

yessewjad iman-is ad yeqleɛ akken ad d-yawi lxeḍra i yimezdaɣ s tuffra imi tamart yebda deg-

s ccwal. Akken kan i yettu ur t-id-yerfid ara yid-s, Ṛazan, tɣawel tuli ɣer tkamyunt teqqim 

deffir n yikuja». Sb 25 

«Lḥan akkan azal n rebɛa n tsaɛtin. Tagnit kan, a-t-an yeḥbes, iṣubb-d acku yehwaǧ 

iman-is, yuder ɣef ukessar. Akken i t-twala deg lejqaq n lbac yedlen takamyunt, tɣawel teffeɣ, 

tegzem abrid, teṭṭerḍeq ɣer yiwen n umraḥ deg-s amayendin n lɣaci, qqimen d tijemuɛa 

sersen-d učči gar-asen. Akken tejba, xeẓren akk ɣer ɣur-s wehmen ansi i d-tekka, ma d nettat, 

tsebleɛ imatman yellan deg tqemmuct-is, teqqur tugi ad tembiwel deg umkan-is». Sb 25/26 

Dqiqa kan inṭeq-d ɣer-s imdebber-nsen yenna-yas:  

- Ur ttaggad aql-aɣ dagi akk d yiwet n twacult, anta kemm? Amek armi i d-tuwḍeḍ ɣer da?  

- Taddart anda zedɣeɣ, tuɣal d iɣiɣḍen, yiwen ur d-yeqqim deg twacult-iw, syin ṭṭfeɣ-d abrid  

n trewla ufiɣ-d takamyunt rekbeɣ deg-s, mi teḥbes subbeɣ-d armi i d-leḥqeɣ ɣur-wen. 

- Ihi a-t-an isers-ikem-id uḍar-im anda ilaq, nebɣa ad nezger tilisa akken ad neffeɣ seg tmurt-

a ar yimir ara yens ccwal. Yyaɣ meqqar ad tedduḍ yid-neɣ». Sb 26  

Taqcict imi tesla i ymeslayen-nni yuɣal-itt-id ṛṛuḥ, yuɣal-d usirem ɣer tudert-is, ttalint-d 

tiwlafin n wussan yelhan i tt-yettraǧun tḥus am wakken ula d nutni d nettat kan i ttraǧun 

akkan ad qelɛen. Rnan kera n wussan kan ruḥen Ṛazan ur semḥen ara zeg-s. 

MD 4: «Azal n sin wussan, nutni d tikli. Ṛazan, ur fkin ara zeg-s afus. Uɣalen-as i lmendad, 

ur as-ǧǧin ad tfiq i leɛtab n ubrid iḍulen. Ruḥ truḥeḍ, mi ara d-ters ɣef uɛudiw akken ad telḥu 

kra ɣef yiḍarren-is. Akken akken armi i d-ufan rrekba. Kra kan deg-sen i yesɛan amsineg d 

lekwaɣeḍ iwulmen, ẓran ad ten-iḥwiǧen akken ad d-ffɣen tamurt, ma d wid ur t-nesɛi ara 

qesden ad d-ffɣen tamurt s ttawilat niḍen. Tuget deg-sen d tilawin akked llufanat. Irgazen-nni, 

ddan akkan kan ad tent-id-srewlen». Sb 27  

Deg ungal-a ad naf tanagalt tin i d-yemmeslayen ɣef leḥkem n ddaɛic deg lawan-nni, 

imi d sebba tamezwarut i yeɣɣan amur ameqqran seg-sen ad rewlen, am wakken llan wid 

isenzen akk ayen sɛan d cci akken ad d-sellken tudert-nsen ma d kra xelaf srewlen tilawin-

nsen d yessi-tsen ma d nutni uɣalen akken ad kemmlen amennuɣ ɣef tmurt-nsen, acku 

leḥkem-nni yeɣḍel-d rreḥba d lbaṭṭel, tilawin ur zmirent ad gnenet deg yixxamen-nsent mebla 

lxuf, yerna yeqwa fell-asent utɛeddi. 

Akken daɣen ad naf tewwi-d tnaglt ɣef usikkel i teṭṭef Ṛazan aremmi tewweḍ ɣer tmurt 

n lezzayer.  

MD 5: «Asikel teṭṭef Ṛazan iḍul am wkken iḍul leɛtab-is. Acku tedda-d d wid i d-yekran 

iṭaksiyen i tt-beddilen deg wadeg ɣer wayeḍ neɣ seg tmurt ɣer tayeḍ. Twala lmut-is s wallen-

is, meɛna ur tuggad ara, textar ad yafeg ṛṛuḥ-is ma yebɣa wala tuɣalin ɣer deffir. Aḥric 

ameqqran n yisuriyen i d-ikecmen ɣer tmurt n Lezzayer, ulin-d seg Libya». Sb 28 

7. Tudert n teqcict deg lɣerba 

Abrid mazal ur yekfa ara, Ṛazan tuɣ abrid ɣer tmurt n leqbayel ɣas akken deg tallit-nni 

llan-t kra n tedyanin anida aselway n tmurt n lezzayer igezmit di rray, akken ad yegg tilisa gar 

tmura i aɣ-d-yezzin am surya d mali d wiyaḍ ..., acku anect-a igellu-d s lemḍerra tameqqrant 

ɣef ugdud ɣas akken deg tazwara ɛemmden-asen s ubrid n lemɣiḍat, maca ma nelleslay-d s 

wudem n lemɣiḍa ran ad ǧǧen kra deg-sen ad kecmen maca ala wid yesɛan lekwaɣeḍ-a 

amsineg s uzizwil n ddewla. 

Ṛazan imi itekcem ɣer tmurt n leqbayel ur tɣil ara ad tbeddel fell-as, aẓawan yekcem ul-

is ur tḥus ara iman-is taɣribt am nettat am wid i d-yusan yid-s, ɣas akken tmuger-d deg ubrid-

is aṭas n iɛewwiqen yecban anda ara tidir, tamɛict-is, meɛna tessaweḍ tufa anda ara tesdari 

iman-is,  ayen id-yeskanayen aya: 

MD 1: «Seg wasmi i d-tekcem akal n leqbayel, am nettat am tiyaḍ, urǧin yelli win i tent-

iregmen neɣ yettuɛeddan fell-asent neɣ i tent-iḥeqren, ttidirent deg laman d ṭṭman. Imdanen 

akk ttɛawanen-tent yal yiwen s wayen iwumi yezmer; d llebsa, idrimen neɣ d nneɛma. Llan ula 

d wid i asent-yettakken axeddim akken ad ɛiwnent iman-nsent. Ma d arrawen-nsent skecment-

ten ɣer yiɣerbazen acku taɣuri di tmurt n lezzayer, baṭel. S wakud, tufa belli d imdanen 

ḥninen, yettarran iman-nsen deg wadeg n wid yenḥafen, umi zeddig wul, yeččuren d lxir, 

anect-a yettban-d ɣef ccbaḥa n wudmawen-nsen yeṣfan. Sɛan nnif d tfenṭazit; inebgi neɣ 

ameɣbun, yesɛa azal ɣur-sen ttɛebbin-t ɣef tuyat-nsen. Tabɣest d lebɣi n uxeddim, yettfiḍ deg-

sen, am yirgazen am tlawin ṭṭfen deg tjaddit-nsen. Zgan ddukklen rebḥen  xeṣren». Sb 31 

Ṛazan tufa-d iman-is gar ẓebra d ufḍis ur tezri ma yella ad tefreḥ neɣ ad tettru, yewḍeḍ 

lawan ad tsers lufan, tḥar amek ara texdem yid-s meɛna akken id-tenna nettat ddnub ur t-

yesɛi: «D inebgi n tmara». Mi teḥsa yewḍeḍ lawan, teɛna yiwen n sbiṭar teqqim seg tama ad 

tejmeɛ kera n uṣurdi, seg tama-nniḍen ma yella kera yeshel amek ara tsers llufan dinna, 

dayagi i yeḍran tesɛa-d taqcict, ula d udem-is tugi as-tmuqel tsemektay-it-id s wayen i as-

yeḍran,  maca uqbel ad yerfed rebbi lamana-s,  Ṛazan teǧǧa-d sser-is ɣur tmejjayt n tnefsit.  

MD2: «Tger-d nnehta terɣa, syin tseqɛed iman-is s yiɣimi tebda tettales-as-id tadyant-is seg 

wasmi meẓẓiyet armi d assen. Awal aneggaru i as-tenna: Amek tebɣiḍ ad ḥennceɣ ɣer 

yidmaren-iw taqcict i d-ǧǧiɣ mebla lebɣi-w? Amek ara as-ssiwleɣ? A yelli neɣ a weltma? Seg 

wurfan tesguḥu trennu tikkufta ffɣent-d seg yimi, lxiḍ areqaq i tt-icerken d tudert yeqers, 

lamana tuweḍ bab-is». Sb 36/37 

Taqcict tameɣbunt teqqim tagujilt uqbel ad ldin-t wallen-is ɣer ddunit, iḥun wul n 

tmejjayt n tnefsit teḍmeɛ ad tawi s axxam-is maca ur yektib ara, imi yugi urgaz-is, d 

yimawlan-is. 

MD 3: «A Ferḥat ! Bɣiɣ ad d-nawi yiwet n teqrurt ad tt-nṛebbi am yelli-tneɣ, seg uxxam n 

yigujilen, ḥedreɣ i tlalit-is, yemma-s temmut sdat-i tegzem tasa-w... 

Mazal ur d-tekfi ara ameslay, argaz,  yufeg ɣer yigenni  yuɣal-d ɣer lqaɛa. 

Acu-t!! Yeffeɣ-ikem leɛqel, d aḥḍiḍ tura i yi-iqqimen ad as-muddeɣ isem-iw, wissen akk 

anda tefka yemma-s neɣ tettak yakan uqbel? Sulin-as-d aɛebbuḍ nekk tura ad d-ṣṣreɣ yelli-s, 

ala tagi ur d-nḍerru ara, nekk d mmi-s n Ɛmer Uleɛmaṛa ccetla n nnif d lḥerma tusiḍ-d tura 

kemm ass-agi ad aɣ-teḍluḍ iẓẓan, tebɣiḍ ad as-qqaren medden yuwi-d yelli-s n leḥram s 

axxam-is anwa ara aɣ-inasben? Yerna iban kan ad aɣ-d-teffeɣ d lqeḥba am yemma-s. Iwet 

ṭṭabla s rrkel yekka tawwurt». Sb 43/44 

Ayen yellan deg ufus-is texdem-it ɣelqen-as tiwwura ɣef udem-is terra ifassen-is s 

igenwan tebda aɛenni «A taqrurt ǧǧiɣ deg dduḥ suref-iyi. Xedɛeɣ lɛahed i am-fkiɣ, zemmen-iyi 

imi, cudden-iyi iḍerren d yifassen ur zmireɣ ad kam-id-awiɣ. Ɣer bab n yigenwan ad ɛenniɣ; 

ad am-id-yazen tasa ḥninen tin ara am-id-iẓerrben ɣef wayen akk yesseḥzanen, azekka-m ad 

yif aṭas n wid yekkaten». Sb 46 

Taqcict isaweḍ-itt lmektub ad tidir deg ulmus n yigujilen, iwumi fkan isem Silda d 

Damya, d azamul id-yemmalen tabɣest. 

Llan-d kra n yiɛewwiqen deg usuṭeḍ-ines ur tqebbel ara ayefki n ubibrun s wakka 

tesuṭṭuḍ-it tmejjayt n igerdan ixeddmen daxel n uxxam n igujilen imi tesɛa yelli-s deg leɛmer 

n damya, am wakken tḥus tasa-s ur as-ittak ara wul-is ad tawi kera i yelli-s war ma tesdukkel-

itt yid-s. 

MD 4: «Seg wass-nni, terfed-itt deg yimi am yizem, d nettat kan i yesqamayen yis-s; astehzi 

yemmut, ur tettaǧǧa yiwen ad tt-iqerreb; ayen akk ara d-taɣ i yelli-s ama d učči ama d llebsa 

d wayen nniḍen, ad d-yeddu i Damya, d lmuḥal tetteg amagrad gar-asent ula d ayefki n 

yidmaren-is tbeṭṭu-t s leɛdel, ma yella truḥ s axxam-is, ad as-id-taččar tibibrutin akken ad as-

t-fken deg leɣyab-is, tikwal yella wanda i as-tettmuddu s zzyada teqqar-as kan: Tagi d tagujilt 

ur tesɛi ḥedd, ɣur-i kan ay d-teṭṭallay, d Ṛebbi d lmektub i tt-id-isersen deg yirebbi-w, am win 

ara am-id-yinin tagi d yelli-m ḥader-itt, ula d idmaren-iw seg wasmi i tt-suṭṭuḍeɣ zaden, ad 

as-tiniḍ d timaẓẓagin n tfunast, itefi-d d lxir deg-sent bla cceḥḥa». Sb 49/50 

Meɛna i snat yid-sent ur zrint d acu i asen-yteffer lmektub. Nanna Faziya yekteb 

lmektub temmut yelli-s tawḥidt, dɣa terra damya deg umkan-is i as-yessexsin cwiṭ seg lejruh i 

as- teǧǧa. 

Nanna faziya d urgaz-is Dda lmajid ɛezmen di rray-nsen akken ad awin damya  ad 

tesɛun d yelli-sen. Uqbel ad awin taqcict nudan ɣef tudert-is neɣ xersum ad ɛelmen ɣas cwiṭ 

fell-as, s tmara i wḍen ɣer lxiṭ ara ten-yawin ɣer tidet, tamejjayt n tnefsit, imi tesla ɣef nniya-

nsen i ten-d-yewwin tules-asen-d tadyant n yemma-s n damya. Ar taggara tekfa awal-is: 

«Tura xas ad mmteɣ ad ismiḍeɣ, ttekleɣ gar yiffasen zeddigen ara tidir». Sb 60 

Lmektub dayen i yuran ɣef twenza n umdan a t-yesɛeddi ama dayen yelhan neɣ dayen n 

diri, tanagalt temeslay-d ɣef waya deg ungal-a anda i tesbiyyen dakken ɣas damya ur as-

yektib ara tmejjayt n tnefsit ad tili d yemma-s, meɛna iɛewweḍ-it rebbi s twacult ara at 

iḥesben d yelli-sen neɣ xir, imi xedmen akk lekwaɣeḍ yeffeɣ-d uzaraf anda qeblen s wudem 

unṣib taqcict ad tuɣal d yelli-sen.  

MD 5: «Ɣer taggara, yeffeɣ-d uzaraf anda qeblen s wudem unṣib taqcict ad tuɣal d yelli-s n 

Fezgan Lmajid d Fezgan Faziya yerna ad tawi isem n twacult-nsen ad tuɣal d Fezgan Damya. 

Akka i d-yeffeɣ lqanun amaynut iseggasen-nni ineggura. Am wakken i asen-fkan azref ad tt-

sekkin deg lwert, imi ɛawden xemmen ɣef tnefsit n llufan akken ur ihellek ara ma yella isem-is 

d win yimawlan-is kif kif-iten, akken daɣen ur iseɛu ara uguren nniḍen mi ara yimɣur ladɣa 

ma yella mmuten yimawlan i t-yuwin». Sb 61 

Deg ddunit ulac dacu yesefraḥen am mi ara sɛun imawlan dderya, tawacult n yifezganen 

seg mi d-wwin damya seg uxxam n yigujilen yekfa ṭṭlam ɣef uxxam terra-d asirem d tumert 

ɣer wulawen-nsen. Ayagi iban-d deg tukkist-a:  

MD 6: «Damya, tekcem ɣer uxxam n yimawlan-is s tmeɣra tameqqrant i as-heyyan ad as-

tiniḍ ass-n i d-tlul, ferḥen-asen leḥbab d lǧiran, iṭij yuɣal yezzi-d udem-is ɣer twacult n 

Yifezganen». Sb 61 

MD 7: «Shetrifen kan yis-s ttaḍsan kan i waḍu, urǧin iɛedda wass bla ma tedda-d deg 

umeslay-nsen ama deg uxeddim, neɣ mi ara ttqeṣṣiren d leḥbab-nsen ttalsen-asen amek 

yecbeḥ ṣṣut-is aleqqaq mi ara iserreḥ i teḍsa. Ḥemmlen-tt akk i wid i ten-yessnen, ttzuxun yis-

s nnefxa i qqaren yelli-tnneɣ Damya». Sb 64 

Deg ddunit yella wayen ziḍen am wakken yella wayen rẓagen, amdan yewwi-d fell-as 

ad iqabel ayen ijerden deg twenza-s, ad ikemmel abrid-is ɣer zat imi uguren akk sɛan tifrat, 

akka i as-teḍra i damya, mi tesɛa 16 n yiseggasen ɛezmen ad as-inin tidet i ffren aceḥal d 

lesnin, imi tesla i tidet ɣef imawlan-is iḥeqqaniyen, akken daɣen ḥkan-as-id ɣef yiziran n 

uyefki imenza i tejbed deg yidmaren n Nanna Fazya, yerna teglem-as-id s imeṭṭi ixelḍen d 

taḍsa d lferḥ d ucmummeḥ ɣef wassaɣ n leḥmala i t-yeqnen ɣur-s seg nhar amenzu, awal 

aneggaru i as-tenna Nanna Fazya: «Xas ur telliḍ d tacriḥt-nneɣ, suref-aɣ, neẓra qessiḥet tyita, 

ɣer daxel-im teɣeza ccama. Ad am-id-teqqim i lebda, s wakud yis-s ara tebnuḍ tirga. Sɛu afud, 

d tameṭṭut ass-a, azekka. Ddez iḍerren-im, huzz lqaɛa, yiwen ur kem-iɣeṭṭel ara». Sb 75  

Damya teḥzen s waṭas tesḥassef s wayen tesla, imeṭṭi yeččur allen-is, tiririt-is akka i 

tella «Ah yemma? Zziɣ, rɣiɣ, ḥdaqreɣ ɣer daxel acḥal cewḍeɣ. D awezɣi, ugiɣ ad amneɣ, 

mennaɣ lukan ɛuẓgeɣ yir lexbar ur as-selleɣ, di zzhu kan ad idireɣ. Imawlan-iw d kunwi yiwen 

ur iyi-ittbeddil tikti, tgrem-iyi irebbi, tsefḍem-iyi imeṭṭi, teggullem ur ddiɣ ḥafi. Isem, tgam-iyi-

t deg tmetti, s tayri tessawalem-iyi yelli». Sb 76  

Tamyarut tebɣa ad tesbiyyen seg tenfaliyin-agi dakken imawlan iḥeqqaniyen d wid 

yetrebbin mačči d wid yettarun. 

8. Taɣuri d uxeddim n tlemẓit 

Zik ur taǧǧan ara taqcict ad truḥ ɣer uɣerbaz akken ad telmed, ttwalin-tt d lɛib 

ameqqran, dlɛar  dayen ara yeseɣlin deg  leqder n wergaz n uxxam d lḥerma n twacult, ur 

sɛint ara azref ad ruḥent ɣer uɣerbaz, acku twalin taqcict ma teffeɣ  neɣ  tufa cwiṭ  n tlelli ala 

tacmat ara d-tawi, i yiseɣ n twacult, maca timetti-nneɣ n tura ad t-naf d tin yefkan tilelli i 

teqcict akken ad telmed, ad ternu tamusni. Tanaglt Aoudia Zouhra deg ungal-a tewwid ɣef 

waya imi i d-tesbiyyen dakken lwaldin n Damya d wid yellan ɣer yidi-s seg mi tella meẓẓiyet, 

seg mi  tekcem s aɣerbaz  tezga d tamezwarut, ula d baba-s mi yekker yeqqim ad as yini: «Ad 

iniɣ d lesfenǧ-nni i am-tseww yemma-m ass amenzu mi tṛuḥeḍ ɣer lakul».Sb 69 

Imi tuget n tlawin sewwayent lexfaf i warraw-nsent asmi ara kecmen s aɣerbaz, qqarent 

akken ad yifsus lmuxx-nsen. Ɣur-s d yiwen wadeg yesɛn azal d ameqqran deg tudert-is din 

kan i tettaf iman-is. Urǧin tebṭil, ur tcuba ara igerdan-nni yetteɛedizen ad d-akin ṣṣbeḥ zik 

akken ad ruḥen s aɣerbaz.  

MD 1: «Ula d imawlan-is bedden ɣer tama-s am wakken uɣen tannumi, ur bɣin ad ilin d ugur 

sdat tirga n yelli-tsen». Sb 92  

Taqcic tezga-d tamezwarut deg tneɣrit, seg ass amezwaru tefka-yas ddḥis i leqraya, ma 

yella win neɣ tin i tt-iɣelben s tneqqiḍt neɣ azgen ad tt-tafeḍ tenneɣna, ad tt-rekbent tismin, 

aya-agi iban-d deg tukkist-a: «Tḥemmel ad tekki deg leqdic  adelsan i d-sewjaden yal tikkelt 

ama deg taddart-is ama anda teqqar. D nettat iwumi ttakken ad d-tqeddem ahil acku teẓwar 

yerna tessen ad tmeslay akken ilaq bla akukru. Leḥmala-ines i tmussni skud ɛemmal d zzyada, 

tewwi-tt akken akk ɣer temɣer-is tuɣal taɛceq taɣuri n wungalen i d-yettefɣen s tlata tutlayin 

tamaziɣt, tafransist, taglizit, tḥemmel ad teḥder isaragen ladɣa wid id-yettmeslayen ɣef tlelli n 

umdan». Sb 69  

Taqcict n tmenṭac n yiseggasen yuɣal imru darfiq-is, ma d lkaɣeḍ dasenduq n lesrar-is, 

tettɣima aṭas d yiman-is, tewwi-d l bak s tezmilt ɛlayen 18,24. Tezga-d d tamezwarut deg 

tɣiwant-ines Tizi wezzu tewweḍ ɣer lebɣi-s, ad tɛeddi ɣer leqraya taɛlayant yerna ad tefren 

ayen i as-yehwan ad t-ɣer, tekcem ɣer tseddawit teḍfer taɣult tessaram seg zik, tettawi-d 

tizmilin yelhan tessufuɣ iseggasen akken  iwata. 

MD 2: «Tewwi-d Lbak s tneqqiḍt ɛlayen 18,24. Tezga-d d tamezwarut deg lwilaya n Tizi-

Uzzu. Tumert n wass-nni mi d-ffɣen yigemmaḍ, ur yesɛi tamlilt ɣer Yifesganen. Ladɣa mi tt-id-

yenced uselway n tegduda kra n wussan umbeɛd, nettat d sin nniḍen yellan nnig-s i tt-iɣelben 

s tefrayt kan, ɣer yiwet n tmeɣra tamecṭuḥt i asen-id yessewjed, deg-s yehda-asen-d cciɛat n 

ddheb d tid n brnuz ɛlaḥsab n wakken myezwaren. Am wakken i asen-yesserbeḥ ama i nutni, 

ama i yimawlan-nsen yellan deffir n tḥerci n warraw-nsen imi d nutni i asen-iwennɛen ttrebga 

i ten-yessawḍen ɣer uswir iɣer uwḍen ass-nni ». Sb 91/92  

Deg ungal-a tilemẓit d tin yettnaɣen yid iman-is iwakken ad tessiweḍ ɣer yiswan-is, 

teɛzem ad tkemmel leqraya deg tesdawit anda ara tɣer ayen yerzan taɣamsa, tessen yiwet n 

teqcict isem-is lwiza aseggas-nni i d-tewwi lbak ula d nettat tettarra lwelha-s ɣer tmusni kan 

am nettat am temdakkelt-is . 

MD 3: «Ttarant kan lwelha-nsent ɣer tmussni anda ara tt-id-leqḍent akken ad yali uswir-

nsent, daɣ-netta allaɣ-nsent yezga yenta deg yinadiyen deg anternet d temkarḍiyin, ceɣlent 

kan iman-nsent deg leqraya-nsent iwumi fkant ddḥis, ur ssinent d acu d ɛeyyu neɣ d astehzi. 

Facal, yemmut deg texmam-nsent. Ma d iselmaden i tent-yesɣarayen, zgan ttakken-tent-id d 

lemtel ladɣa mi ara kkrent ɣer tfelwit ad d-segzint kra n unadi i asent-yettunefken akken ad t-

id-swejdent. Ma yella kra n wayen ur fhiment ara, ad tent-tafeḍ ur gganent ara alama frant 

tamukrist-nni, sennint iseggasen-nsen d asenni, urǧin ɛawdent i walmud neɣ wwint-d 

taneqqiḍt n diri, d alɛab i leɛɛbent s temsirin d yikayaden. Ladɣa Damya, yal tikkelt d nettat i 

d-yettifriren d tamezwarut». Sb 96/97  

Damya d temdakkelt-is wḍent ɣer ukatay n turagt, ixedment  asentel i d-yettmeslayen 

ɣef wazal yesɛa uɣmis deg tallit n Rebrab seg 1991 ar 2002 ddaw leɛnaya n Docteur Bextawi 

i yellan ɣur-s leqraya d taɛlayant teḥwaǧ aṭas n uhember d unadi yezga yeqqar-asen i 

yinelmaden-is: «Ma yella tebɣam ad tebnum azekka ɣef lsas iṣeḥḥan, ilaq ad tesɛum laman 

deg yiman-nwen, ad teɣlim ad tekkrem weḥd-wen, ur tettaklem ɣef yiwen ala ɣef ddreɛ-nwen, 

ulac win izemren ad yezzuzef lḥif  fall-awen ma yella ur t-tekkisem ara kunwi ɣef yiman-nwen, 

ilaq ad texnunsem ad ternunsem. Lmdet deg tudert-nwen ad awen-id-ittṣaḥ ala ayen 

testahelem. Beyynent-d iman-wen s tikta-nwen d tmussni d uxeddim zeddigen, tnefḍen deg 

tudert-nwen wid i ken-ihelken akked wid yettruẓun ifadden, dewwret ɣef wid i ken-yifen akken 

ad tecbum deg-sen,  yerna ad d-tlemdem ɣur-sen». Sb 97 /98 

D netta i yellan i lmendad n damya deg ukatay n turagt, yefka-yas afus n lemɛiwna 

yerna yextar-itt akken ad texdem tannant-ines deg uɣmis «Tamurt assa», seg wass-nni i yebda 

umecwar-is deg uxeddim, imi tekfa tannant-ines ṭṭfen-tt d taxeddamt ɣur-sen acku imagraden 

i d-tettaru fazen. Ayagi iban-d s wadiwenni i d-yellan gar damya akked uselmad-is:  

- «Aɣmis «Tamurt ass-a»  uɣur txedmeḍ, a-t-an qesden ad kem-ṭṭfen d taxeddamt ɣur-sen 

acku imagraden i d-tettaruḍ fazen. 

- Ad k-isefreḥ Ṛebbi a Mass! A-t-an tekkseḍ-iyi-d tagut i yi-d-teǧǧa Lwiza deg lxaṭer-iw. 

Tanmirt-ik. Aɣmis «Tamurt ass-a» uɣur txedmeḍ, a-t-an qesden ad kem-ṭṭfen d taxeddamt 

ɣur-sen acku imagraden i d-tettaruḍ. 

- Ulac deg-s, tuklaleḍ. D lɛali-am-t uxeddim-a, deg-s ad yali uswir-im, yerna ad tennerniḍ 

ugar deg tmussni. Daɣen d nekk ara am-yilin ilmendad ula tikkelt-a deg Master, kemmel kan 

deg ubrid-agi i d-tewwiḍ». Sb 102  

Laman deg yiman, yebda yettakk ixulaf s lqewwa deg tfekka n teqcict, izad deg-s wafud 

d lebɣi tsuffeɣ-d akk tizemmar-is yeffren daxel-is, tcemmer i yiɣallen-is akken iwata, tewweḍ 

ɣer lebɣi n wul-is, izad lferḥ-is aladɣa mi tseɛlem imawlan-is, ẓran belli yelli-tsen ad tawi 

aqerru-s d win-nsen deg yigenni, am wakken umnen belli azekka ad d-tḥelli amḍiq ɛlayen deg 

tmetti,  sarmen-as afud igerrzen deg wayen akka i tɛezzem ad t-texdem deg tudert-is.  

Ad naf tanagalt deg ungal-a d tin id-as-yefkan udem nniḍen i tmeṭṭut, imi tezmer ad 

taweḍ ɣer wanda tessaram s tḥerci-ines d uxeddim, akken i tella damya deg ungal-a tessaweḍ 

tekka-d nnig akk n yirfiqen ukkud txeddem, xas ma d taneggarut i d-tusa ɣer unnar, terra 

leqder d lɛezza i yiman-is s tmusni, tɛelleq rrezg, tefka azal i yisem-is deg tmetti. 

MD 4: «Tesaweḍ tɣellet taɛekkemt n leɛtab i tettɛebbi ɣef uzagur-is acḥal d iseggasen ay-a. 

Tuɣal d Massa FEZGAN Damya, taneɣmast tameqqrant yettwasnen ama deg tmurt-is, ama 

deg tmura tibeṛṛaniyin. Terbeḥ lemqadra d leḥmala n lɣaci deg uxeddim neɣ deg berra...... 

terra leqder d lɛezza i yiman-is, teɛfes yir aɛfas ɣef leǧruḥ-is. S tmussni, tɛelleq rrezg, tefka  

azal i yisem-is deg tmetti yettuɣalen timendeffirt, anda yella kra n ssix, ad as-rren tameṭṭut d 

aɣalad». Sb 128 

Tanagalt Aoudia Zohra d tin yebɣan ad tessiweḍ izen i yal tameṭṭut dakken ur 

semmeḥent ara deg leqraya-nsent ayen yebɣun yeḍru ad kemmlent amecwar-nsent akken ad 

ssiweḍent ɣer yiswan-nsent, akken bɣun ugten uguren deg tudert-nsent, aladɣa wid yerzan 

timetti, maca ur qeṭṭɛent ara asirem ilaq dima ad ssarament dakken yal cedda teḍffer-it talwit, 

ilaq ad gent tabɣest i yiman-nsent. Seg tama nniḍen tanagalt tettak tabɣest i usnulfu n tira n 

tlawin, akken ad arun-t ayen sɛant d wayen snent, tebɣa ad asent-tekkes uguren n leḥya n 

tugdi akken ad inint ayen i tent-iqerḥen.  

9. Tayri d zzwaǧ 

Di tmetti tayri d afray isi-yettḥulfu umdan di tudert-is ulac win yezgel meẓẓi, meqqer, 

tayri d lebḥer wessiɛen, tettaǧǧa amdan ad yargu ad yessfru, ad isirem ayen ur nelli, d aḥulfu 

yettwakbalen deg waṭas n teswiɛin acku di tmetti-nneɣ ttwalan d lɛib ad d-yini yiwen 

ḥemmleɣ. 

Tayri di tmurt n leqbayel s umata d awal ur seqdacen ara yemdanen s waṭas, maca ur 

temɛadal ara gar yemdanen, llan wid iḥemmlen s wul-nsen, snen azal n tayri, ssawḍen 

leḥmala d leɛceq-nsen ɣer zzwaǧ, llan wiyaḍ ttwalin-t d aqesser d usɛeddi n wakud. Tanaglt d 

tin i d-yewwin ɣef teqsiḍt n tayri yellan gar silas d damya, imi myeɛjaben seg ass amenzu imi 

mwalan, tuɣal tḥemmel-it yekcem ul-is tettxemmim ala fell-as ur itekkes ara seg wllaɣ-is, ula 

d netta tɛjbas yerna iḥus s leḥmala i lǧiha-s, yefka-as azal, yuɣal-as-d usirem yerra-as ussan-is 

d imellalen, yessufeɣ-it-id seg tallast ɣer tafat, yuɣal-as-d ucmummeḥ ɣer wudem-is, tesha 

yak iɣblan i tesɛedda, aya ad t-naf iban-d deg tukkisin-a:  

MD 1: «Udem-is, tuli-t-id tezweɣ; taṭṭucin-is tiḥcayciyin, tennfel-d deg-sent tayri ɛinani». Sb 

110 

MD 2: «Win ara kem-yebɣun, ad yeɛceq ula deg leɛyub-im». Sb 114 

MD 3: « Stumynen s lbenna n tayri i ten-icerken». Sb 115 

MD 4: «Tebda la tettmeslay d yiman-is: Ziɣ akka i tga tayri! Nekk, ḥerrmeɣ iman-iw deg-s 

acḥal d lesnin ay-a... Tugi ad tamen yeḍran yid-s, tettɛeǧǧeb amek yessaweḍ silas iḥerrek 

iḥulfan-is, amek tga deg-s laman». Sb 115 

MD 5: «Ttawin-d sswayeɛ nutni d awal deg tilifun, s ṣṣut-is i teggan, i d-tettenkar». Sb 116 

Tayri yezdin Damya d Silas ur teḥbis ara kan da, maca sawḍen-t ɣer zzwaǧ, iwakken ad 

kemlen tudert deg sin-nsen ad d-sefrurin tawacult, am akken daɣ d assaɣ d udukkel d zeddi i 

d-yettilin gar urgaz d tmeṭṭut, akken id-nnan at zik deg yiwen n yinzi ʺArgaz d lsas, tameṭṭut d 

ajgu alemmasʺ, silas yeḍleb afus n damya ɣer zzwaǧ zdat n wid akk ixeddmen dides s 

yijeǧǧigen izewwaɣen iwumi qqaren lwerd n adrinalin i d-yessenfalayen leḥmala d 

yismektiyen zeddigen izeddin gar sin n yimeɛcuqen». 

Tanagalt tewwi-d ɣef temsalt-agi n zzwaǧ deg imedyaten ara d-yernun:  

MD 6: «D kemm i tameṭṭut izedɣen ul-iw d rruḥ n rruḥ-iw, d tasarut n uxxam-iw, usiɣ-d s 

nniyya d ṣṣfa akken ad tiliḍ d zzwaǧ-iw. Yis-m ad yeɛmer uxxam-iw, s dderya ad tefrurex 

tayri-nneɣ. Yid-m ad sisneɣ ayen ẓiden d wayen rẓagen. Ɛuhdeɣ-kem, ɛuhdeɣ-kem s yiḍelli d 

wass-a, ad mḥuɣ akk yir tirga, d yir ussan i nesɛedda, s yixef-im ara ttgallaɣ, ad nidir akken i 

lebda, alama ijmeɛ-aɣ uẓekka». Sb 131  

MD 7: «Iẓri-s, yeɣleb leḥmali; tugi ad tamen ayen ttwalint wallen-is d wayen slan 

yimeẓẓuɣen-is. Ma dɣa d ṣṣeḥḥ win i tt-izedɣen s lekmal-is, yeẓran tadyant-is mmi-s n Burgiba 

Muḥend Saɛid i d-yuɣalen tikkelt niḍen ɣer tudert-is i lebda. Silas², yuɣal ɣef tgecrirt ɣer 

lqaɛa, ijbed-d taxatemt deg lǧib-is, yenna-as: Sarameɣ ad iyi-tqableḍ d zzwaǧ-im. Nettat, s 

tumert ur necbi tiyaḍ, terra-as-id: Qebleɣ, qebleɣ a silas, qebleɣ-k d zzwaǧ-iw». Sb 131  

MD 8: «Imeṭṭi n lfarḥ yeffi-d ɣef yimuyag-nsen, lexber n zzwaǧ-nsen yezreɛ akk tamurt yeffeɣ 

yisali s lemɣawla ama deg yiǧernanen, ama deg yiẓedwan imettiyen». Sb 132 

MD 9: «Azal n ɛecra n wussan kan, xedmen tameɣra tameqqrant deg usensu n xemsa yitran, 

ḥedren akk leḥbab-nsen d waṭas n yimdanen ttawin medden d lemtel... Am wakken gan 

lweɛda, seddqen deg-s i yimeɣban d yimeɛdar akked igujilen ǧǧan yimawlan-nsen. Mi tekfa 

tissulya, timesrifegt tɛella yis-sen ɣer tmurt n Ṭelyan anda ara stumnen azal n wayyur i 

wussan yebnan s tamment d tayri». Sb 132 

Tudert-nsen teǧǧuǧǧeg s sin wakniwen ara yezdin tayri-nsen, umbeɛd ttesɛa n wayyuren 

seg mi zzewǧen i d-yernan tiẓidt i tudert-nsen i ten-yerran d ababt d tyemmat  

MD 10 «Ttesɛa n wayyuren umbeɛd, deg yirebban-nsen, ṭṭfen sin wakniwen: aqcic d teqcict i 

d-turew tayri-nsen i ten-yezdin, yeǧǧuǧǧeg deg tɛebbuḍt n damya ass amenzu ideg texdem 

tuzzuft nettat d urgaz-is deg ṭelyan, tefka-d sin n yixulaf d ixlafen ara ten-yezdin i lebda, ara 

yesmeɣren deg leḥmala-nsen ,i d-yernan tumert ɣer twacult n Burgiba ladɣa Silas 

yessarramen seg temẓi-s ad d-yesɛu  akniwen, sfuglen lbaraka i d-yernan tiẓedt i tudert-nsen i 

ten-yerran d  ababat d tyemmat». Sb 135  

Zzwaǧ  mačči dayen yeɛnan lferḥ d zzhu maca yesɛa iswi d ameqqran ladɣa deg tmetti 

taqbaylit, d lebni n twacult ibedden ɣef nnif d tirrugza d lḥerma d lemḥiba akked lemɛawna. 

10.  Inebran n tmeṭṭut 

Am wakken i neẓra deg tmetti-nneɣ n zik, d argaz i iberrun i tmeṭṭut, ma yella tameṭṭut 

d tin ur nesɛi ara azref deg wannect-a, imi d lɛib ad d-yeffeɣ deg yimi-s wawal-a n yinebran, 

akka i as-teḍra i damya ɣef berra id-yeḍran gar-as nettat d urgaz-is, ur teslik ara seg umeslay n 

medden, ɣas ma yella war lebɣi-nsen, imi d aṭṭan n urgaz-is i d-yellan daɛwiq gar-asen id-

yeglan s ccek d lemḍerra i twacult-is, ɣef sebba n lxelɛa i as-yeḍran asmi yeḥḍer mi yemmut 

ugrud sdat-s yeǧǧa-as-id aparalizi n tama tazelmaḍt n wudem-is, tiṭ-is, truḥ am wakken 

teɣleq, damya tella ɣer yid-is seg ass amenzu mi yehlek ur testehza deg-s, ur t-ǧǧi weḥd-s, ula 

d učči d  nettat i as-yesseččayen s ufus-is am ugrud amecṭuḥ. 

MD 1: «Urǧin t-teǧǧi ad iḥass s lɛib i as-id-teǧǧa lxelɛa n yir tagnit umi yeḥder, tezga teẓẓa 

deg-s afud, taḍsa d usirem belli ad yuɣal uqadum-is am zik-nni. Lḥasun, tesfuneq-it ad as-

tiniḍ d aqcic n ccuq». Sb 143/144  

Maca silas ur yeqbil ara iman-is s leḥlak i yesɛa, yuɣal amzun mačči d netta ccek 

yessuffeɣ-it seg ddin-is, yeɣza aqerru-is, yehbel yuɣal ur yesɛi laman deg yiman-is, imi i as- 

yeqqar: «Lukan mmuteɣ axir, wala imi uɣaleɣ d lweḥc s ṣṣifa n umdan, ɛyiɣ, ɛyiɣ, ur yelli 

ddwa i waṭṭan-iw». Sb 151 

Tamɛict-nsen tedda nnig ubrid, ddaw ubrid, tuɣal tudert gar-asen d tamerẓagut, d ilili, 

mačči d tikkelt neɣ d snat i as-terwel seg uxxam , yessaweḍ aremi yebɣa ad ineɣ tawacult-is. 

MD 2: «yeǧǧa tameṭṭut-is d warraw-is deg uzal, armi ṭṭsen iserreḥ i lgaz ileḥḥu akken ad ten-

ineɣ, ad yernu iman-is yid-sen. Amer mačči d baba-s i d-iger Ṛebbi deg tegnit-nni, tili a-t-an 

yenger uxxam». Sb 152 

Silas seg wass-nni yettwaqenneɛ belli yehlek yerna ilaq-as udawi, s nnig n wul-is, 

yessuffeɣ-d lkarṭa n berru i tmeṭṭut-is, acku xir ad ibɛiden fell-as, wala ad idiren ɣer yidis-is, 

ma d damya teqbel berru, acku taluft, teffeɣ-as afus, telḥeq ɣer terwiḥt n warraw-is, tesmeḥ 

deg tayri-s, tennejla ɣer uxxam n yimawlan-is. Ayen id-yessbyyinen aya deg ungal-agi: 

MD 3: «S nnig wul-is, yessuffeɣ-d lkarṭa n berru i tmeṭṭut-is, acku xir ad ibɛiden fell-as, wala 

ad idiren ɣer yidis-is, yeẓra ma yella kemmlen akkenni, yezmer ad yessraḥ lḥala gar-asen ur 

yettfiq ara d yiman-is». Sb 153 

Tilemẓit ur teslik ara seg wawal n medden tennɣel fell-as tmetti, amzun d tasna n 

warẓaẓen, seg wasmi yeffeɣ lexbeṛ n berru-s, ad as-tiniḍ tenɣa tamagraḍt, yerna zwarent deg-s 

tlawin yuɣalen d tiɛdawin, ula d irgazen ṭemɛen deg-s. Ayagi iban-d deg tukkisin-a:  

MD 4: «Yuɛer mi ara d-teggriḍ deg yimi n medden, ad ttfeẓẓen ad rennun deg-k , alama 

tefkiḍ-d lleḥ i d wamek ara k-sbelɛen». Sb 154 

MD 5: -Ur yerbiḥ ara fell-as, d yir tawenza, ad-aɣ-yenǧu Ṛebbi yenju lmumen, nettat la 

tettleɣway deg yirebban, ma d ameɣbun n urgaz-is yeggra-d deg sbiṭar n yimehbal. 

           - La am-qqaren yettcukku-tt, iban kan akka s acu i as-iwala. Ttbanent tarquqin-inna-ines ur 

sefraḥent ara.  

            - Ccah, iɣezza-as Ṛebbi, acku yečča-tt zzux, segmi ara d-tekker, Silas argaz-iw. Ha-t-an 

yuɣal-d uqadum-is deg lqaɛa. 

            - Nniɣ-akent seg zik i ẓriɣ ur txeddem ama axxam tihin aṛṛay-as icerrigen d yimeṛṛihen. 

           - Iban kan teskuffet-iten, xas tessleb-it, a-t-an yebra-as yerna isemmeḥ ula deg warraw-is». 

Sb 155 

Tanagalt tebɣa ad d-tesbyyen dakken, ɣas damya tennebra yiwen ur t-yerḥem, ur tufi 

ɣur menhu ara tsenned iman-is, irgazen temɛen zeg-s twwalin-tt d tafekka mebla ṛṛuḥ, meɛna 

tezmer i yiman-is d lxiq-is tezmer i yal d lmeḥna, tga lhiba d leqder i yiman-is, tessen anda ara 

tsers iḍarren-is, tafekka-as ur tesɛi ssuma, teḥrez nnif-is xas tecbeḥ tedda d yiman-is, tɛedda 

ɛecra i yirgazen i d-turew tmeṭṭut sibeddi .  

Timetti tezga  tɛelleq leɛnaya i wergaz, yella wanda tezga treggem tameṭṭut, ma tebra d 

nettat iɣelṭen, ma texser d nettat iɣelṭen, d nettat isefḍen yal tamsalt.  

11.  Tamettant n tyemmat 

Ulac ayen yettqazen deg tudert n umdan am lfiraq n tyemmat, imi win ur nesɛi yemma-s 

d ameɣbun amzun daderɣal, ad yuɣal am win iḍaɛen ur neẓri anda yeggar iḍaren-is, ad tfak 

fell-as leḥnana ad tuɣal tudert-is d taberkant ur tesɛi lbenna, yezga yeḥzen, ad yerwu 

lemḥayen ad yerwu akessar d tsawent, akken as-qqaren At-zik ʺwin ur nesɛi yemma-s kfan 

lerbaḥ fell-asʺ. Damya tikkelt-a tḥus s tidet i lfiraq n tyemmat imi Nanna fazya d nettat i t-

irebban ur as-tt-teǧǧa ara tagnit  akken ad tḥus i lfiraq n yemma-s tabyulujit, taqcict teqqim 

bela lwali ur dargaz  ɣef ara tsenned ur d imma-s iwumi ara tcetki, tegra-d tasa-s tenebḍa 

dicriḥen. Tanaglt tewwi-d awal ɣef usentel-agi deg umdeya-a: 

MD 1: «Ɛeddan ttesɛa n wayyuren d uzgen, yemma-s taɛzizt uɣer tettsennid, i d-yeqqimen 

tseffeḍ-as imeṭṭi, i as-yettaken afud yal mi ara tessikked deg wudem-is, tuweḍ anda ara 

naweḍ, teǧǧa-d Damya s sin n warrawen-is imecṭaḥ bla lwali, tcuba aḥeccad ur nesɛi iẓuran, 

tkemmel alluy d uṣubbu, amɛebber d ddunit weḥd-s. Xas ma imɣaren-is seg wasmi tebra, zgan 

steqsayen yerna ṭṭillin-d fell-as, ttawin-tt am nettat am warraw n mmi-tsen deg wussan n 

usteɛfu neɣ deg leɛwacer akken ad ten-sedhun, ad nnecraḥen yid-sen. Meɛna lmut n Nanna 

faziya txellef-as-id adeddic deg tasa-s» Sb 161 

Tamyarut tebɣa aɣ-tessiweḍ izen seg usentel-agi dakken win yeččan yemma-s tfuk 

lbenna fell-as.  

12.  Tuɣalin n tmeṭṭut ɣer urgaz-is d tmenɣiwt-is ɣef ufus-is  

Deg tmetti-nneɣ tameṭṭut d tin yettaǧǧan seg lḥeq-is, ɣas  ulama mačči d nettat iɣelṭen, 

dima tettawi tama n wadda, aka i as-teḍra i damya xas akken argaz-is isaweḍ-it ɣer ubrid n 

inebran, maca texdem udem i warraw-is, ur tebɣi ad sisnen deg tḍebsit n yigujilen. Tmeyyez 

tɛawed , tuɣal tefra-tt di ṛṛay-is, teɛfes ɣef wul-is, teqbel ad tuɣal ɣur-s, tefka udem i 

yimɣaren-is, tga deg-sen laman, terna-t d urgaz-is teḍmeɛ yeḥla seg waṭṭan i t-izedɣen. 

MD 1: «Ur tebɣi ad sisnen warraw-is deg tḍebsit n yigujilen, neɣ ad ttuɛyaren, ur tebɣi ad d-

ggrin weḥd-sen, ḥwaǧen tawacult akken ad d-kkren bla uguren, leḥnana n ubabat d tyemmat 

ara asen-yernun laman deg yiman-nsen. Wid ara asen-yerren s lmendad, ara asen-yeslmden 

iberdan yettawin ɣer liser, ara ten-yenhun, ara iɛezzṛen ɣer-sen ma yella uḍnen, ara ibedden 

ɣer tama-nsen deg rrbeḥ neɣ deg lexsara. Mačči d dderya ara ixelṣen tuccḍiwin, iɣeblan, 

amgarrad, lexdeɛ d leɣder n wid meqqren, ɣef ddemma n warraw-is, yuwi-d ad as-tefk tagnit 

yerna teqbel ad tuɣal s argaz-is». Sb 164/165 

Ɣas akken damya tuɣal ɣer urgaz-is, maca silas ur yeǧǧa ara seg ṭṭbiɛa-s, yuɣal-as-d 

waṭṭan-is n lweswas (les troubles mentaux), alemmi d yiwen n wass teffeɣ-d tmeṭṭut-is seg 

uxeddim ɣer uxxam zik, theyya iman-is i wergaz-is, imi i tt-iwala yeffeɣ leɛqel-is yenwa 

txeddeɛ-itt , dɣa yezdem fell-as yenɣat. Ayagi iban-d seg tukkisin-a: 

MD 2: - D anwat wagi ideg iyi-txeddɛeḍ a yir tameṭṭut ? 

Damya, cwiṭ n tbeḥnuqt i terra ɣef teɛrurt-is tettafeg seg lxuf, ṣṣura-s tettergigi, ṣṣut yenqes, 

allen-is brant-d i yimeṭṭi, aman n tasa ɛeddan-d gar yiḍarren-is. Terra-as-d: 

- Deg leɛnaya-k serreḥ i ufus-iw tqerḥeḍ-iyi !  

- Ass-agi ad temmteḍ, ɣiwel ini-iyi-d anwa ?  

- Ur k-xdiɛeɣ ara, serked iman-ik, tuɣaleḍ ɣer tiggad-ik daɣen. 

- Amek ihi ur d-terfideḍ ara mi am-id-sawaleɣ, syin tessexsiḍ tilifun-im. Yerna akken kan 

tewḍeḍ ɣer uxeddim tuɣaleḍ-d. Berka ur skiddib ara fell-i, taqendurt-agi n yiḍes i telsiḍ 

tefḍeḥ-ikem-id.  

-  Ad k-yehdu Ṛebbi a silas, damsiwel n ufus-inu i ttuɣ, ṣber ad ak-id-sfehmeɣ.  

- Fehmeɣ fehmeɣ, kulc iban a sttut a mm-yiberdan. 

- Dayen a silas, ɛyiɣ tikkelt-a d taneggarut-ik, ad refdeɣ arraw-iw ad ffɣeɣ tamurt ur tezziḍ ad 

iyi-d-tafeḍ. 

- Safi akka, d tuǧǧin i tgemneḍ ad iyi-teɣɣeḍ yerna ad iyi-tekkseḍ arraw-iw! Yyaɣ ad am-mleɣ 

ihi d acu umi qarren irgazen. Sb 167/168 

MD 2: «Ijbed-d ajenwi yellan deg leqjer, yessentaw irennu deg tfekka n tmeṭṭut-is bla 

rreḥma armi i t-qerḥen yifassen-is, ifenneg aksum-is s sebɛa utlatin n tytiwin iǧehden, 

sawḍent rẓant ddeqs deg yiɣsan-is, syin idewwer acebbub-is deg ufus-is ibenneq-as aqerru-is 

yezla-tt am wakken ara tezluḍ aɣersiw. Iḍeqqer-itt ɣer lqaɛa, tettexbibiḍ, idammen-is ttafgen 

lebɛid imir-n kan yesla i yimeṭṭawen n yiwen seg yigerdan-is, itbeɛ ṣṣut-nni, iḍher-as mmi-s 

amecṭuḥ umi fessus yiḍes yeffer ddaw n ukersi n tmesrit, iwala yerna yesla i kra yiḍran gar-

asen. Imir-n, Silas, ifaq s txessart yexdem, iserreḥ i ujenwi s lemɣawla ɣer udekkan n tkuzint, 

yeɣleq lluḥ deffir-s yerwel s tazzla. Yeffeɣ-d akken yeččur d idim am wuffiɣ n leɛqel, yemlal-it-

id lǧǧar-is, seg wakken i t-yuggad iwexxer, yeddem-d amsiwel-is n ufus yessawel din din i 

yimsulta». Sb 168/169  

Ma d netta ikemmel tarewla ɣef uḍar, aremmi yelḥeq ɣer ubrid n lbaylek anda i d-

ttɛeddayen ikamyunen imeqqranen, akken kan id-yejba umezwaru deg-sen, iṭeyyer iman-is 

ɣer zdat-s, yufeg  din lmenṭeq-is.  

 Ma d imɣaren-is kkaten rennun deg yiman-nsen, qelben ddunit s umeǧǧed, tlummun 

iman-nsen ɣef wayen yeḍran i tmeṭṭut n mmi-tsen, ma d damya tameɣbunt tettbeɛ yir tawenza 

n yemma-s taḥeqqanit, akken iqqaren at zik ʺTtejra tetbeɛ azar-isʺ.  

Taggrayt   

Deg taggara n uḥric n tesleḍt tasuntit, nessaweḍ nekkes-d yal asentel i d-yessbyyinen 

azal ilaq ad tesɛu tmeṭṭut deg tmetti i deg tettidir. 

Akken ad nessiweḍ ɣer yiswi-nneɣ nebḍa tasleḍt-a d isatalen s tmuɣli n teẓri tasuntit, 

asuddes-agi ur d-yelli ara kan akka, maca neḍfer tikli n yixfawen i ɣef  tesbedd tnagalt ungal-

ines, akken nekkes-d 12 n yisental isuntiyen: 

1. Yir temẓi.  

2. Tucḍa i d-yellan gar ubabat d yelli-s. 

3. Yir tayemmat. 

4. Tadist war lebɣi. 

5. Lmenker i sɛeddayen yimawlan ɣef teqcict. 

6. Tarewla n teqcict seg uxxam.  

7. Tudert  n teqcict deg lɣerba. 

8. Taɣuri d uxeddim n tlemẓit. 

9. Tayri d zzwaǧ. 

10. Inebran n tmeṭṭut. 

11. Tamettant n tyemmat. 

12. Tuɣalin n tmeṭṭut ɣer urgaz-is, d tmenɣit-is ɣef ufus-is. 

Isental-agi d inaddayen i d-nufa deg wungal-a d nutni i d-yebnan asentel agejdan, 

tasuntit.  

Akken daɣen i d-nessbyyen isental i ɣef tettnaɣ tnagalt Aoudia Zuhra deg wungal-is «tadist 

yettwaneɛlen», taneggarut-a tessaweḍ-aɣ-d akk tignatin tettidir tmeṭṭut, imi yal tagnit i d-tules 

tesɛa assaɣ d tmetti, ad tt-naf mgal kra n tegnatin am teɛdiyat n yergazen ɣef tlawin, tukksa n 

tlelli i tmeṭṭut, tamsalt n ugrud ara d-ilalen ur tebɣi ara yemma-s, inebran n tmeṭṭut.  

D wagi i d amennuɣ n tmeṭṭut iwakken ad tili lehna d talwit deg tudert-is, ad tesɛu 

izerfan-is am nettat am tlawin-nniḍen n umaḍal. Deg uḥric-agi n tesleḍt, nekkes-d akk 

tinfaliyin i d-tewwi tnagalt d teḥkayt ɣef yal taluft tasuntit, nessebyen-d aya s yimedyaten d 

yisebtar-nsen, nwala dakken yal tamsalt i d-tules d tignatin itettidir tmeṭṭut deg tmetti. 

Nezmer ad neḥseb ungal-agi d tiɣri n tmeṭṭut i yeɛyan seg lbaṭṭel d tmuḥqranit, akken ad 

tessuter izerfan-is, wa ad tennaɣ mgal tikta i d-yettilin d aɛewwiq, akken ad taweḍ ɣer tirga-s.  

Taggrayt tamatut 

Tazrawt-nneɣ d anadi ibedden  ɣef tsuntit deg wungal «Tadist yettwaneɛlen» n Aoudia 

Zohra, 2023. 

Iswi-nneɣ deg tezrawt-a,  amek tettnadi tmeṭṭut ɣef  tlelli-ines deg wungal-a, ɣef waya i  

nextar tanagalt Aoudia Zohra, acku d yiwet gar tlawin yettnaɣen ɣef yizerfan n tmeṭṭut, 

tewwi-d ɣef waṭas n yisental i yerzan uguren i temgar tmeṭṭut deg tmetti, terna-d amaynut i 

wungal aqbayli imi terẓa azaglu, tmmeslay-d ɣef tedyant n uttɛeddi d tukksa n lḥerma ɣef 

tlawin. 

Seld aḥric n tesleḍt iban-aɣ-d ungal «Tadist yettwaneɛlen» yesɛa udem asunti s tehri, 

imi ayen yellan akk deg-s dayen yerzan tameṭṭut, tuget n yiwudam yellan deg wungal-a d 

tilawin, awadem agejdan, tigawin, tignatin, qqnen ɣer tmeṭṭut, tiḥkayin i d-yetulsen daxel 

qqnent ɣer tmeṭṭut d waṭas n wuguren i d-ttqabal deg tmetti. 

Ɣef waya tban-aɣ-d tririt i usteqsi i d-nefka deg tazwara, tanagalt tefka-as azal d 

ameqqran i tmeṭṭut acku isental-is akk d wid i d-yellan ɣef tmeṭṭut, tewwi-d ɣef wayen i 

tettidir, ɣef waya ad naf aḍris-a akk ameslay fell-as, tilelli-ines, tudert-is, izerfan-is. 

Ṛazan d awadem unti agejdan i ɣef zzint tigawin n ungal seg-s i debbuɛzqent waṭas n 

tlufa i teffer tmetti, yes-s id-tessenfali ula d ayen akken ur d-qqaren ara yemdanen deg tudert, 

neɣ ttwalin-t d lɛib neɣ d lɛar, terrez iṭabuten i yurez yimi tesenfalit-id d ijerriḍen n tira deg 

wungal-is, ɣas ulamma yella kra n ubeddel seg talliyin i yezrin ɣer tallit-a, maca llan kra n 

yisental id-tebder tnagalt mazal-iten d lɛib ar tura am teɛdiyat n yergazen ɣef tlawin, aṭas n 

temsal i d-tessekfel tnagalt deg teḥkayin id-tewwi, tessaweḍ-d izen i yal tameṭṭut ur tessussum 

ara sdat n yizerfan-is. 

Am wakken id-banen aṭas n yimennuɣen n tmeṭṭut deg ungal-a «Tadist yettwaneɛlen», 

gar-asent: yir temẓi i yesɛedday uwadem agejdan Ṛazan s ɣur imawlan-is ur necbi wiyeḍ, tin 

iwumi tettwakkes tlelli seg mi tella meẓẓiyet, tucḍa i d-yellan gar ubabat d yelli-s annect-a 

iban-d deg wungal mi d-temmeslay tnagalt ɣef teqcict n surya, tamsalt-is tezger akken ɣer 

nnif d utɛeddi ɣef lḥerma, aṭas n tlufa-agi i iḍerrun ama deg tmetti-nneɣ neɣ deg tmettiyin-

nniḍen, maca lɛib yettuɣal yal tikkelt ɣer tmeṭṭut, yerna ayen akk yugaren aya ur tezmir ara ad 

tesenfali lecɣal-agi, iban-d way-agi deg wayen tesɛedda Ṛazan di temẓi-s, mi yettɛedda fell-as 

baba-s. 

Amennuɣ ikemmel deg wungal akken ad tawi awal ɣef yir tayemmat i d-yellan  ulac 

deg-s ṛṛeḥma aladɣa ɣer tama n yelli-s, imi teḥḍer i wayen akk i as-iḍerrun am teɛdiyat i d-

yellan s ɣur baba-s, meɛna tessusem ɣef lbaṭṭel iḍerrun ɣef yelli-s tawḥidt, am wakken id-

tewwi awal ɣef tadist n teqcict i d-yellan war lebɣi, lmenker i tesɛedda s ɣur imawlan-is, 

aremmi tessaweḍ terwel seg uxxam, tkemmel tudert-is deg lɣerba (Tamurt n leqbayel), 

tanagalt tettnaɣ akken ad yekkes wannect-a deg tmetti, iwakken ad tesɛu tmeṭṭut azal d leqder, 

wa ad tawi izerfan-is ula d nettat deg taɣulin yemxalafen.  

Tanagalt d tin id-isbeynen ayen yelhan d wayen n diri deg tudert n damya it-ǧǧa 

yemma-s taḥeqqanit Ṛazan, imi d tin id-yewwin ayen yelhan deg kera n tegnatin am tɣuri d 

uxeddim n tlemẓit, tayri d zzwaǧ, am wakken nwala imawlan n teqcict wid i t-irebban s udem 

unsib, d wid yellan ɣer yid-s akken ad taweḍ ɣer wayen tessaram, sin akkin banen-d ugar n 

yimennuɣen am wakken i nwala inebran n tmeṭṭut, d tmettant n yemma-s, akked tuɣalin n  

tmeṭṭut ɣer urgaz-is d tmenɣiwt-is i d-yellan ɣef ufus-is. 

Am wakken itt-sbiyyen tnagalt dakken ɣas tameṭṭut tettwaḥqer maca tesɛa asirem ahat 

yiwen n wass ad tbeddel fell-as, tewwi-d ɣef tɣuri d uxeddim akk d tayri s wudem yelḥan, am 

wakken it-sbiyyen dagi amek tella tmeṭṭut dazamul n ṣṣber d tebɣest imi Damya tesber aṭas 

ɣef lehlak n urgaz-is, tesbiyyen-d amek tesseḥbibir ɣef yizerfan-is, tessaweḍ-aɣ-d ula d tilin n 

tmeṭṭut deg tmetti. 

Nwala ungal-agi «Tadist yettwaneɛlen» seld tasleḍt, nufa-d dakken yella-d umennuɣ n 

tmeṭṭut mgal ddel, d ttmuḥeqranit, d lbaṭṭel i yettɛeddin fell-as, amennuɣ ɣef tlelli d yizerfan 

ikecmen deg tsuntit, akken ad tbeddel azayer-is ad tuɣal d tin yesɛan azref d wawal d wazal, 

akken ad teṭṭef yal taɣult deg tudert. 

Ɣer taggara ad d-nini tanagalt Aoudia Zohra d tin iressan ungal-is ɣef usentel n tmeṭṭut, 

d wayen akk ara as-d-yilin daɛewwiq deg tudert-is, seg tama nniḍen terna-d aṭas i tsekla 

taqbaylit ladɣa ungal unti. 

Deg taggara  ahat tazrawt-nteɣ tezmer ad tili d tasarut ara yeldin tiwwura i wid akk 

yettnadin. Am wakken i zemren ad yili umahil-a id-yemmugen ɣef wungal-a «Tadist 

yettwaneɛlen» d tazrawt i tezrawin yemxalafen am tezrawt tasleḍt tasnimant ... 

2. Agzul n wungal 

Tamarut deg ungal-a, tules-aɣ-d ɣef yiwet n teqcict tasurit Ṛazan, id-ilulen deg yirebbi n 

twacult ur nessin leḥnana d leḥmala, gar yimawlan ur necbi wiyaḍ wid yelluẓen tamusni, 

ttamnen s wayen ur yelli, zeddmen am wuccanen deg leɣwabi. 

Baba-s lhaǧ lhadi, yal mi ara slen i ssuṭ-is, ɣer luḍu d lqebla srid ad rren, akken ad fken 

lḥeqq-is i rebbi, seg wasmi tella deg leɛmer n xemsa n yiseggasen yettɛeddiw fell-as, Ṛazan 

mazal urɛad tessin ad tekkes tiraw deg yiẓri-s, twehhem kan deg wayen tettwali, iseggasen 

tɛeddin izad fell-as utɛeddi mi d-yeɣli ṭṭlam d tsusmi, tekreh ccbaḥa-s, ssuṭ-is, tafekka-s, 

tekreh ad tsikked udem-is ɣer lemri, xerben lexyuḍ-is tettmeslay d yiman-is truḥ ɣer yemma-s 

akken ad as-tectki tenna-yas: Ad yekkes Rebbi iziɣer-im ma yella tewḍeḍ ɣer baba-m, D netta 

i kem-ixelqen yewwi-d ad as-tedduḍ deg lebɣi ma tebɣiḍ ad tidireḍ mawel ...!  

Ṛazan tetterḍeq d imeṭṭi tenna-yas : 

A yemma ; 

Mmel-iyi amek iga wul-im  

Tefkiḍ afus deg yelli-m  

Texnunes sdat wallen-im  

Thuddeḍ temẓi-w, 

Tebbehba temɣer-iw  

Txezqeḍ ṛṛuḥ-w  

Tsafgeḍ akk asirem-iw,  

Txenqeḍ ula d ṣṣut-iw. 

Ur ssineɣ leḥnana-m, 

Ur ssineɣ leḥmala-m  

Ur iyi-teṭṭifeḍ gar yifassen-im, 

Ur iyi-tḥennceḍ i idmaren-im 

D lmuḥal ; 

Ur telliḍ d tayemmat,  

Kerheɣ-kem, kerheɣ isem-im. 



Tijenṭaḍ  

 

64 
 

Yemma-s d tin iɛebbeden argaz-is lhaǧ lhadi, aladɣa imi yella d amdan kkaten medden 

d lemtel deg taddart,  tumen belli yesɛa azref ɣef yelli-s uqbel wayeḍ-nniḍen, yerna tuggad ad 

d-irennu tilawin-nniḍen fell-as. Ṛazan akken i tkemmel tudert-is, armi tewweḍ 14 n 

yiseggasen d uzgen, taluft teffeɣ-asen afus, tilemẓit terfed s tadist, asmi yebda yettbin-d 

uɛebbuḍ-is ttcuddan-as ifassen-is d yiḍaren-is s cced ɣer umṭreḥ, tikwal ttezmen-as ula d imi-

s, yuggad ad yeffeɣ wawal ad slen medden yebɣa ad tineɣ ad yemḍel leɛar-is tacmat i yezreɛ 

netta sufus-is, maca tesl-asen Ṛazan mi tmsefhamen amek ara tenɣen azekka-nni tesseɣfel-

iten mi as-serrḥen teddem lekwaɣeḍ-is terwel seg uxxam, tteddu armi wwḍen iḍaren-is ɣer 

yiwet n taddart, tufa-ten bɣan ad zegren tilisa akken ad ffɣen seg tmurt acku leḥkem n Ddaɛic 

yeɣḍel-d rreḥḥba d lbaṭel, win-t yid-sen ur semḥen ara zeg-s, akken  armi d-wḍen ɣer tlisa n 

tmurt n lezzayer syin mfaraqen ɣef temnaḍin n tmurt akken ur ten-ttaṭṭafen ara acku ussan-nni  

imdebber n tmurt  iɛezzem ad yergel tilisa ansi id-keccmen ama d isuriyen ama d imaliyen d 

wiyaḍ. Ṛazan teṭṭef lkar yettawin ɣer temdint n tizi-wezzu, terwa amenṭer texnunnes tensa i 

wsemmiḍ, s yin tessen tilawin i yellan am nettat tɛac yid-sent, seg wasmi i d-tekcem akal n 

leqbayel am nettat am tiyaḍ, urǧin yelli win i tent-iregmen neɣ yettuɛeddan fell-asent neɣ i 

tent-iḥeqren, ttidirent deg laman d ṭṭman, yerna imdanen akk ttɛawanen-tent yal yiwen s 

wayen iwumi yezmer. Ɛeddan wussan Ṛazan yewweḍ wakud akken ad as-id-kksen llufan-nni, 

twwet azal n rebɛa n tsaɛtin deg lebluk, mi d terra s lexber wint-as-id taqcict id-tesɛa akken ad 

tt-twali tegguma tedewwer udem-is. 

Ssawlen i tmejjayt n tnefsit akken ad tmeslay yid-s ahat ad tsifses fell-as, yerna iwakken 

ad tzer acimi tugi yelli-s, teqbel ad as-teḥku taqsiṭ-is, taqcict n 15 n yiseggasen deg tudert-is 

imi temsebḍa d ddunit, tules-as-id tadyant-is seg wasmi meẓẓiyet armi d assen, awal aneggaru 

i as-tenna: Amek tebɣiḍ ad ḥennceɣ ɣer yidmaren-iw taqcict i d-ǧǧiɣ  mebla lebɣi-w ? Amek 

ara as-ssiwleɣ? A yelli neɣ a weltma?  Seg wurfan tesguḥḥu trennu, lamana tewweḍ bab-is 

teǧǧa-d yelli-s d tagujilt. 

Silya akked Damya d wigi d sin n yismawen i as-fkan i teqcict sdukklen gar snat n 

tmura Suriya d leqbayel acu kan sawalen-as s yisem amaziɣ Damya. 

Tamejjayt n tnefsit texdem ayen iwumi tezmer iwakken ad tawi tagujilt Damya ad 

trebbi, acku argaz-is ur yettaru ara, maca argaz-is ferḥat d yimawlan-is ugin-as ala ssqaren ur 

nesekcam ara yelli-s leḥram ɣer uxxam-nneɣ, treggem tmejjayt n tnefsit deg yiman-is trennu 

ad inɛel Rebbi leqraya i ɣeriɣ d isem n tmejjayt i ttɛebbiɣ, yeffeɣ-d lebḥer n yimeṭṭi ɣef 

wudem-is. Dɣa rran teqcict-nni ɣer uxxam n yigujilen anda i temlal Nanna Faziya ara ttiḥmlen 

am yemma-s taḥeqqanit, tella d tamejjayt n yigerdan, tesɛa yelli-s deg leɛmer-is 2 n 

yiseggasen, teɣreq deg temda temmut, Nanna faziya d wergaz-is Dda lmajid teḥreq tasa-nsen 

ɣef yellit-sen, wwin-d Damya iwakken ad t-rebbin. Deg tazwara bdan anadi ɣef wayen yerzan 

tudert n teqcict, Anda i d-tlul? Anwi i d imawlan-is? Ayɣer semḥen deg-s xedmen akk 

lmejhud-nsen armi wwḍen ɣer sbiṭar anda i tt-id-teǧǧa yemma-s dinna mlalen d tmejjayt n 

tnefsit yemeslayen d yemma-s n teqrurt uqbel ad temmet, teḥka-asen akk tadyant n Ṛazan 

yemma-s taḥeqqanit n Damya. Dda lmajid d Nanna Fazeya bɣan asmi ara tessiweḍ leɛmer 

ilezmen as-id-inin tidet, seg wass-nni refden-tt deg yimi-nsen astehzi yemmut ur ttaǧǧan 

yiwen ad tt-iqerreb tuɣal d Damya fezgan, sersen-tt deg umkan n yelli-tt-sen yemmuten. 

Asmi tewweḍ 16 n yiseggasen ifesganen wwin leqrar d akken ad as-inin i damya tidet 

ɣef yemma-s taḥeqqanit Ṛazan, Damya  tettru idamen mi tezra tadyant n yemma-s tɣaḍ-it 

aṭas, seg yimir-nni tuɣal ur tettakk ara laman ula i tili-s ma d irgazen unag baba-s lmajid seg 

wayen yeḍran i yemma-s tabyulujit tekreh-iten akken ma llan yiwen n kerruh d aberkan, 

tettwali-ten d iɛdawen n tlawin. Aseggas yesselqaḍ gma-s tagujilt-a teffeɣ-d d taqcict iḥercen 

Tewwi-d l Bak-ines s 18,24 tkemmel leqraya-ines deg tseddawit n ben ɛeknun anda i teɣera 

taɣamsa, tewweḍ ɣer lebɣi n wul-is tuɣal d tamesǧernant. 

Damya ur nettakk laman ula i tili-s, iɣelqen aceḥal d lesnin ɣef yiman-is i kerhen 

irgazen seg wayen iɛeddan ɣef yemma-s taḥeqqanit it-yeǧǧan ixelq zeg-s aṭṭan n lafubi ɣur-

sen, teɣli-d deg urebbi n tayri ur tebni fell-as, imi terra tablaḍt i wul-is teqdeɛ laman deg 

yergazen, tegzem-itt imi tezra tekka-d seg baba-s amcum, Silas d amdan i yessawḍen yeɣḍel 

lhiḍ n karuh, yessew akk iẓuran-is s tayri iduwa-as leǧruḥ-is, yerna-as tiẓedt i tudert-is, s 

waṭas n leḥzen d yimeṭṭi tefser-as-id tadyant-is i silas seg  wasmi  i tt-id-teǧǧa yemma-s aremi 

d ass-nni, Silas yesḥassef mliḥ s wayen i as-yeḍran i Damya d yemma-s, rnan myeḥmalen 

aṭas, seg mi yesla i tedyant-is, zzewǧen teǧǧuǧǧeg tudert-nsen s wakniwen umbeɛd n ttesɛa n 

wayyuren s sin wakniwen aqcic d teqcict seg wasmi zzewǧen, urǧin nnuɣen neɣ slan-d lǧiran 

i ssuṭ-nsen dawezɣi yeɣli-d leqbiḥ gar-asenn myeḥmalen aṭas, ttemqadaren truḥ akken tudert-

nsen deg talwit, azal n sin n yiseggasen d uzgen, armi dasmi d-yebra lhemm i ssemm-is, alemi 

d asmi yeḥḍer silas lmut n yiwen lufan tedhem-it yemma-s s tkerrust ur t-twala ara yuɣ lḥal 

tifexrurin n uqcic uɣalent-d deg lḥiḍ idammen-is ufgen seg yal tama, ṭṭreḍqen ula ɣer tfekka n 

Silas, tayemmat mi d-tfaq s wayen yeḍran teṭṭef-itt tidderwect, dayen i ad s-yeǧǧan yir tiyita i 

Silas, yekcem sbiṭar yeqqim 2 n wayyuren deg lkuma, syin yewkid maca texṣer ṭṭbiɛa-s, yuɣal 

mačči d Silas-nni amenzu, teǧǧa-yas-d aṭṭan ur iḥellu yekkat tameṭṭut-is yeḥeqqer-it yecukkut 

deg-s txeddɛ-it alemmi mfaraqen, mi ɛeddan 9 n wayyuren d uzgen yemma-s i as-d-yeqqimen 

i ɣer tetteki tewweḍ anda ara naweḍ, teǧǧa-d damya d warraw-is mebla lwali, tuɣal tagujilt i 

tikkelt tis snat, Silas idawi yekcem ɣer sbiṭar n psikatri, uɣalen nejmaɛen, Damya tumen 

dakken yeḥla ur yettuɣal ara am lweḥc-nni mi yella yehlek, maca Silas yuɣal-it-id waṭṭan-nni, 

yenwa texddeɛ-it yerfed ajenwi yesresa-s 37 n tiytiwin, yerna yezla-t zat n warraw-is am 

wakken ara tezluḍ aɣersiw iḍegger-itt ɣer lqaɛa tettexbibiḍ, arraw-is leɛɛben deg yidim n 

yemma-tsen, ma d Silas imi yefaq deg lɛemer-is d acu yexdem, ula d netta iḍegger iman-is 

zdat n ukamyun yemmut qqimen-d wakniwen-nni  d igujilen. 

 

 

 

 

 

 

 

 

 

 

 

 

 

 

 

 

 

 

 

 



Tijenṭaḍ  

 

67 
 

3. Taduli n udlis 

 

 

 

 



Tijenṭaḍ  

 

68 
 

Agzul n tezrawt:  

           Tazrawt-nneɣ d tin i d-yellan deg taɣult n tsekla yuran, s uzwel Tasuntit deg wungal 

« Tadist yettwaneɛlen» n Zohra Aoudia. Deg-s nerra lwelha-nneɣ ɣer tira n tmeṭṭut d wayen 

akk icudden ɣur-s.  

            Nebḍa amahil-nneɣ ɣef kraḍ n yixfawen, ixf amezwaru yerza ixf n tesnarrayt deg-s 

newwi-d ɣef ussisen n wammud, timental n ufran n usentel , iswi n tezrawt, tizrawin 

yemmugen ɣef usentel n tsuntit, asteqsi agejdan, turdiwin, asissen n tmarut.  

Ixf wis sin  yerza ixef n teẓri,  i nebḍa  ɣef sin yiferdisen: aferdis amezwaru Tasekla 

taqbaylit yuran akked tsekla n tlawin, tira n tmeṭṭut deg tsekla taqbaylit yuran, sin akkin 

newwi-d awal ɣef wungal, tabadut-is akked tewsatin-is, am wakken i d-newwi ɣef wungal 

unti. Ma d aferdis wis sin d win n tasuntit, deg-s newwi-d ɣef tbadut n tsuntit akked tsuntit 

deg tmurt n lezzayer d umezruy-is, inekmaren-is akked uzɣan asunti. 

Ixf wis kraḍ d win yerzan tesleḍt i wungal «Tadist yettwaneɛlen» deg-s nekkes-d 

isental d tigawin, d wamek iten-tewwi  tnagalt deg wungal-is. Akken daɣen i d-nerna tijenṭad 

newwid deg-s ɣef  umawal, agzul n wungal, taduli n udlis. 

Awal isura: 

Tasuntit, taskla n tlawin, ungal unti, azɣan asunti, tira n tmeṭṭut.  

 

 

  


